
TAIEX 48699

 20 deri më 31 gusht 2012
Analiza Funksionale dhe e Nevojave të Agjencisë Shtetërore të Kosovës për Mbrojtjen e të Dhënave Personale ( ASHMDhP)

Autorët: Z. Bernhard Bannasch, Z. Mario Oßwald

Qëndrimet e shprehura janë të ekspertëve individualë dhe jo domosdoshmërisht përfaqësojnë qëndrimet e Komisionit apo Delegacionit të BE-së. 

Tabela e Përmbajtjes 
I. Hyrje 
II. Domethënia e AShMDhP për sundimin e ligjit dhe qasjes së Kosovës drejt BE-së. 
III. Vlerësim i shkurtër i Ligjit mbi Mbrojtjen e të Dhënave Personale të 29 prillit 2010 (LMDh)
IV. Analiza funksionale dhe e nevojave të ASHMDHP
1. Propozimet e përgjithshme lidhur me autoritetin efikas të mbrojtjes së të dhënave  

a) Pavarësia totale (duke përfshirë bazën ligjore dhe buxhetin)
b) Struktura
c) Menaxhimi dhe personeli 
d) Paisjet, objekti 
e) Infrastruktura e TI-së 
f) Rrjedha e punës, bashkëpunimi i brendshëm në ASHMDHP
g) Funksionimi i ueb faqes 
h) Pjesëmarrja në legjislacion; inspektimet, këshillimet 
i) Bashkëpunimi me zyrtarët e mbrojtjes së të dhënave 
j) Bashkëpunimi ndërkombëtar 
k) Marrëdhëniet me publikun dhe ngritja e vetëdijes 
2. Natyra, fushëveprimi dhe shtrirja e mbrojtjes e të dhënave personale të krijuara nga AShMDhP
a) Pavarësi totale (duke përfshirë bazën ligjore dhe buxhetin)

b) Struktura 

c) Menaxhimi dhe personeli 

d) Paisjet, objekti 

e) Infrastruktura e TI-së 

f) Rrjedha e punës, bashkëpunimi i brendshëm në ASHMDHP

     g) Funksionimi i ueb faqes 

     h) Pjesëmarrja në legjislacion; inspektimet, këshillimet 

     i) Bashkëpunimi me zyrtarët e mbrojtjes së të dhënave 

     j) Bashkëpunimi ndërkombëtar 

     k) Marrëdhënie me publikun dhe ngritja e vetëdijes 
VI. Nevoja për projekte binjakëzimi 
VII. Përmbledhje
I. Hyrje 
Ky dokument merret me statusin e tanishëm të AShMDhP-së, rolin e saj, detyrat dhe kompetencat si dhe me zhvillimin e saj në afat të mesëm dhe atë të gjatë. Është realizuar  analiza funksionale dhe e nevojave dhe janë dhënë rekomandimet për përmirësime. Metodologjia ishte krahasimi i një autoriteti ideal të mbrojtjes së të dhënave me gjendjen e tanishme të AShMDhP- së duke komentuar vetëm në pikat relevante. Vlerësimi ynë bazohet në informatat e dhëna nga ana e AShMDhP-së dhe në zbulimet tona. Gjetjet relevante që kanë të bëjnë me AShMDhP-në janë të paraqitura nën Nr. IV.2.  

II. Domethënia e AShMDhP-së për sundimin e ligjit dhe qasjes së Kosovës drejt BE-së. 
Mbrojtja e të dhënave nuk është një çështje e vogël apo anësore, por është e drejta themelore e individit në “shoqërinë informative”. Mbrojtja e të dhënave është një detyrë ndërdisiplinore, ndërsektoriale që ka të bëj me miliona dhe miliona subjektesh të të dhënave dhe miliarda e miliarda operacionesh përpunuese në ditë. Është po aq e rëndësishme sa dhe të drejtat tjera kushtetuese siç është e drejta e mbledhjes/tubimit, e drejta e opinionit apo edhe e drejta e lëvizjes së lirë. Do të thotë se përpunimi i të dhënave personale bëhet në mënyrë të ligjshme, e në veçanti të duhur, nga ana e përpunuesve publik dhe atyre jo publik. Shërben për të mbrojtur rendin kushtetues, për shembull, në lidhje me të drejtën themelore për protesta, e cila është e rrezikuar nga video vëzhgimet e papërshtatshme të policisë, ose për mbrojtjen e privilegjit ligjor profesional ( shembull, me doktorët, avokatët etj), që është e rrezikuar, për shembull, me përgjim të papërshtatshëm. Niveli i lartë i mbrojtjes së të dhënave personale është parakusht për shoqëri të lirë dhe – me rastin e qarkullimit ndërkufitar të të dhënave personale – për bashkëpunim ndërkombëtarë. Në vitin 1983 Gjykata Kushtetuese Federale e Gjermanisë vendosi që mbrojtja e të dhënave të jetë
“parakushti themelor funksional i demokracisë së lirë ku bazohet kapaciteti i qytetarëve të veprojnë dhe të marrin pjesë”
.
Mbrojtja e të dhënave po ashtu kontribuon në luftën kundër korrupsionit. Përpunimi i rreptë ligjor i të dhënave personale, në veçanti në sektorët publike, përjashton korrupsionin pasiv nga rrjedhja e informatave personale. Kjo pastaj stabilizon politikat publike dhe sundimin e ligjit. Kjo është e një rëndësie të lartë në një shtet të pasluftës siç është Kosova, e cila është e obliguar të luftoj korrupsionin në fytyrat e shumta të saj dhe ende do të vuaj nga kushtet e një shteti në ndërtim.   

Një autoritet plotësisht operativ për mbrojtjen e të dhënave është po ashtu i një rëndësie jetike për liberalizimin e vizave
.  Sigurimi i funksionimit efektiv të AShMDhP-së duhet të jetë njëri prej rezultateve të nisjes së dialogut mbi liberalizimin e vizave, ku mbrojtja e të dhënave personale është e rëndësisë së veçantë. 
Një AShMDhP plotësisht operative dhe kategorike luan rol të rëndësishëm në proceset e vazhdueshme të ndërtimit të shtetit dhe legjitimitetit politik të Kosovës. Është e krahasueshme me institucionet e tjera të pavarura të nivelit më të lartë shtetërore siç është Gjykata për Auditim. AShMDhP-ja duhet të jetë -  dhe do të jetë – një nga institucionet shtetërore kyçe të Kosovës.
Bashkimi Evropian (BE) dhe Këshilli i Evropës (KE) kanë njohur rëndësinë e autoriteteve të pavarura të jashtme 
 mbikëqyrëse në dispozitat e mëtutjeshme që janë në fuqi: 
· Neni 6 i Traktatit të Bashkimit Evropian (TBE) në lidhje me Nenin 8 paragrafi 3 i Aktit themelues të BE-së, mbi të Drejtat Themelore, 

· Neni 16 paragrafi 2  i Traktatit mbi funksionimin e Bashkimit Evropian (TFBE),

· Neni 28  i Udhëzimit të BE-së 95/46/EC, Parlamentit dhe Këshillit të BE-së së datës 24 Tetor 1995 mbi mbrojtjen e individëve në lidhje me përpunimin e të dhënave personale dhe në qarkullimin e lirë së të dhënave të tilla
,
· Neni 25 i Kornizës së Vendimit të Këshillit të BE-së 2008/977/JHA të datës 27 Nëntor 2008 mbi mbrojtjen e përpunimit së të dhënave personale në kornizën punuese të bashkëpunimit policor dhe atë gjyqësor mbi çështjet penale
,

· Neni 30 paragrafi 5 respektivisht Neni 31 paragrafi 1 fjalia 3 i Vendimit të Këshillit të BE-së 2008/615/JHA së datës 23 Qershor 2008 mbi shtimin e bashkëpunimit ndërkufitar, në veçanti në luftën kundër terrorizmit dhe krimeve ndërkufitare
,
· Neni 19 i Vendimit të Këshillit të BE-së 2008/616/JHA së datës 23 Qershor 2008 mbi zbatimin e vendimit 2008/615/JHA për shtimin e bashkëpunimit ndërkufitar, në veçanti në luftën kundër terrorizmit dhe krimeve ndërkufitare
.
· Neni 1 ti Protokollit Shtesë të datës 8 Nëntor 2001
 të Konventës së KE-së mbi mbrojtjen e individëve në lidhje me Përpunimin Automatik e të Dhënave Personale, lidhur me autoritetet mbikëqyrëse dhe lëvizjes ndërkufitare e të dhënave, në së Këshillin e BE-së, Konventa Nr. 108 e datës 28 Janar 1981
,

· Parimi 1.1 i rekomandimit të KE-së Nr. R (87) 15 të datës 17 Shtator 1987 të Komitetit të Ministrave për shtetet anëtare që rregullon përdorimin e të dhënave personale në sektorin e policisë

Dhe gjykimet në vijim të Gjykatës Evropiane të Drejtësisë:
· Komisioni ./. Gjermania, C-518/07, gjykimi i datës  9 Mars 2010
,

· Komisioni ./. Austria, C-614/10, gjykimi i datës 16 Tetor  2012
.

Me 25 Janar 2012 Komisioni i BE-së ka publikuar propozimin për një bazë ligjore gjithëpërfshirëse për mbrojtjen e të dhënave në shtetet anëtare. Luteni të jeni të vetëdijshëm se këto baza të ardhshme ligjore për mbrojtjen e të dhënave do të zëvendësojnë bazat ligjore të lartë përmendura dhe për më shumë, do të rris rëndësinë e autoritetit të jashtëm të pavarur mbikëqyrës për mbrojtjen e të dhënave siç parashikohet në: 

· Nenet 46 deri në 50  të “Propozimit për rregulloren e Parlamentit dhe Këshillit Evropian mbi mbrojtjen e individëve në lidhje me të dhënat personale dhe mbi lëvizjen e lirë e të dhënave të tilla (Rregullorja e Përgjithshme mbi Mbrojtjen e të Dhënave)”
, të Komisionit të BE-së  dhe
· Nenet 39 deri në 43 të “Propozimit për Udhëzim për Parlamentin dhe Këshillin Evropian mbi Mbrojtjen e Individëve në lidhje me përpunimin e të dhënave personale nga autoritetet kompetente me qëllim të parandalimit, hetimit, zbulimit ose ndjekjes penale apo të ekzekutimit të dënimeve penale, dhe të lëvizjes së lirë te të dhënave të tilla” të Komisionit Evropian, së datës 25 Janar 2012
.
Vini re se propozimet e lartë përmendura të Komisionit Evropian janë pjesë e diskutimeve të tanishme në procedurat ligjore sipas Neneve 288 ff. të Traktatit mbi Funksionimin e Bashkimit Evropian (TFBE). Është e vështirë për të paraparë kohën e përfundimit nga ana e Parlamentit dhe Këshillit Evropian; llogaritjet për hyrjen në fuqi nuk janë para përfundimit të vitit 2014. Ne rekomandojmë që  me vëmendje të bëhet vëzhgimi i diskutimeve që të mund të bëhet përshtatja e LMDh-së së Kosovës në kohën e duhur, pa vonesë. 
Ne rekomandojmë vëzhgimin e procedurës ligjore të propozimeve të Komisionit gjatë kohës së ardhshme.
III. Vlerësim i shkurtër i LMDh- të Kosovës 
Ne e vlerësuam LMDh-në e Kosovës në aktivitetin tonë nga 30 Prilli deri me 8 Maj 2012 (TAIEX 48525
). Edhe pse në të shumtën e ndjek Udhëzimin 95/46/EC, janë disa dispozita të cilat nuk janë mjaftueshëm të qarta ose nuk janë ende në përputhshmëri me standardet relevante të KE-së ose BE-së. Prandaj, ne kemi bërë sugjerime për ndryshime “ gati-për- legjislacion”, shih dokumentin tonë “ Sugjerime për ndryshime në Ligjin Nr. 03/L – 172 mbi Mbrojtjen e të Dhënave Personale” të datës 8 Maj 2012. 
Sugjerime për ndryshime të mëtutjeshme që kanë të bëjnë me:  

· Paragraf i ri 1a, në Nenin 36 që cakton të drejtën e vetme për punësimin e personelit dhe largimin nga puna e Mbikëqyrësit Kryesor Shtetëror,

· Largimi i Nenin 36 paragrafi 3 në LMDh të Kosovës i cili i ndalon shërbyesit civil të bëjnë inspektime, 
· Neni i ri 97 në LMDh të Kosovës që e obligon Qeverinë e Kosovës të përshtat gjithë legjislaturën në fuqi me LMDh të Kosovës, 
janë të bëra në këtë dokument. Ato duhet të integrohen.  

Ne rekomandojmë integrimin e sugjerimeve tona për ndryshime nga ky dokument në sugjerimet tona të më hershme për ndryshime, të datës  8 Maj 2012. 
IV. Analiza funksionale dhe e nevojave të AShMDhP 
AShMDhP u bë funksionale me 24 Qershor 2011
 pasi që Parlamenti i Kosovës e miratoj LMDh të Kosovës me 29 Prill 2010 dhe ka caktuar Këshillin Shtetëror (Kombëtar) Mbikëqyrës duke ndjekur propozimin e Qeverisë me 23 Qershor 2011. Këshilli për momentin përbëhet nga pesë persona, dhe atë 
· Mbikëqyrësi Kryesor Shtetëror (Kombëtar), Z. Ruzhdi Jashari,

· Zëvendësi i tij, Mbikëqyrësi Shtetëror, Z. Mentor Hoxhaj, dhe
· Mbikëqyrësi Shtetëror Z. Ramadan Qehaja, 

· Mbikëqyrësi Shtetëror Z. Bekim Demiri, dhe 

· Mbikëqyrësi Shtetëror Z. Aleksandar Spasić.

AShMDhP për momentin përbëhet nga 20 persona nga të cilët pesë janë Mbikëqyrës Shtetëror, 11 shërbyes civil dhe punëtor tanimë të punësuar, një është vozitës dhe tre janë në procedurë të rekrutimit.  

AShMDhP për momentin gjendet në ish zyrat e USAID-it në lokacionin qendror në rrugën Pashko Vasa, 10000 Prishtinë, afër ndërtesës së Gjykatës Kushtetuese dhe atë të Qeverisë. 
1. Propozime të përgjithshme në lidhje me autoritetin efektiv të mbrojtjes e të dhënave  

Kjo analizë e mungesave dhe nevojave fillon me përpjekjen e përshkrimit të një autoriteti ideal shtetëror për mbrojtjen e të dhënave. Ky përshkrim kryesisht bazohet në përvojën tonë shumëvjeçare në Gjermani. Nënkuptohet se kushtet e përshkruara, procedurat dhe strukturat e brendshme nuk janë imponuese (detyruese).  Gjithmonë ka hapësirë për traditën kombëtare, koncepte të ndryshme apo tipare të veçanta që vijnë nga kushtet tjera ligjore.  Rekomandimet tona do të shërbejnë më tepër si këshilla miqësore kolegjiale në rrugën e një autoriteti mbikëqyrës plotësisht operativ dhe pro aktiv të mbrojtjes e të dhënave. 
Ne jemi më se të vetëdijshëm se ky përshkrim mund ende të jetë larg nga realiteti dhe se me siguri do të duhej më shumë kohë që të bëhet plotësisht operativ. Si krahasim: Autoritetet e mbrojtjes e të dhënave në Gjermaninë Lindore ishin të posa krijuara pas vitit 1990 dhe kishin nevojë për dy deri në pesë vite që të bëheshin plotësisht operative. 
Një përparim efektiv do të mund të arrihej nëse disa prej rekomandimeve tona do të zbatoheshin rrjedhimisht gjatë pesë viteve të ardhshme. Për këtë duhet guxim dhe përkushtim të njëpasnjëshëm në organizimin e autoritetit për mbrojtjen e të dhënave dhe udhëheqjen e punëtorëve të tij. 

a) Pavarësi totale (duke përfshirë bazën ligjore dhe buxhetin) 
Agjencia për mbrojtjen e të dhënave duhet të jetë tërësisht e pavarur në aspektin e bazës ligjore të KE-së dhe BE-së
 si dhe të vendimeve të Gjykatës së Drejtësisë, së datës 9 Mars 2010 (Komisioni Evropian ./. Gjermania - C-518/07) që ka të bëj me rrolin dhe pavarësinë totale të autoritetit mbikëqyrës për mbrojtjen e të dhënave. 
Baza e saj ligjore garanton pavarësi të plotë të udhëheqësit të saj nga Qeveria; ai ose ajo mund të largohet nga puna vetëm nën kushte të komplikuara. 
Ka pavarësi të plotë në përzgjedhjen dhe punësimin e personelit të vet.
Ka mjete të mjaftueshme financiare për të mbajtur një autoritet kategorik, pro-aktiv.  
b) Struktura
Struktura e saj pasqyron detyrat ligjore dhe vendos prioritet e duhura. 
Ka një marrëdhënie të balancuar në mes të personelit dhe menaxhmentit. Nuk ka shume pozita menaxhuese (udhëheqëse).  

c) Menaxhimi dhe Personeli  

Ka një udhëheqës që është i/e integruar në biznesin politik, në veçanti në lidhje me Anëtarët kompetent të Parlamentit. 
Ka një udhëheqës që është i/e njohur për publikun. Ai ose ajo mban marrëdhënie të mira me shtypin duke përfshirë edhe media të reja. 

Ka një zëdhënës më përvojë i/e cili ka marrëdhënie të mira me media. 
Ka një numër të mjaftueshëm të personelit në raport me numrin e banorëve dhe tipareve të veçanta të shtetit. 
Personeli i saj është i kualifikuar dhe duhet të kenë kualifikime të ndryshme profesionale (në veçanti ligjore, arsimim administrativ, ekonomik ose arsimim në TI) dhe tanimë përvojë profesionale, si për shembull nga banka apo kompani sigurimesh, polici, shërbime të inteligjencës ose forcave të armatosura, institucione të sigurimeve sociale, administratë Komunale ose autoritete tatimore, etj. 
Ka një piramide të moshës natyrore, asnjë moshë nuk duhet të jetë e tej përfaqësuar, hyrjet dhe daljet e mbajnë bilancin, dhe agjencia është në gjendje të punësoj punëtor më të ri në të ardhmen.
Ka lëkundje të ulëta. 
Ka punëtor të përkushtuar dhe kreativ që kanë aftësi të nevojshme  gjuhësore. 
Udhëheqësia e Personelit përcjell kriteret moderne. Zhvillimi i Personelit merret me seriozitet dhe përkrahet me dërgimin e personelit në trajnime dhe praktika. 
d) Pajisjet, godinat (Objektet) 
Ka pajisje të mjaftueshme, për shembull, telefona, orendi për zyre, kartela biznesi etj. Duke përfshirë një automjet zyrtar për vizita dhe inspektime të organeve publike dhe jo publike nëpër vend, pa qenë të varur nga palët dytësore (grupi i motorëve të Qeverisë ose ngjashëm).  
Godinat e saj janë të përshtatshme, besueshmëria (konfidencialiteti) është i garantuar, lokacioni është në kryeqytet dhe në qendër, ka hapësirë (dhoma) të mjaftueshme për punëtorët, vizitorët, takimet, një librari dhe pajisje teknike (TI).  Shpenzimet eventuale të qerasë dhe mirëmbajtjes janë të përshtatshme dhe nuk e konsumojnë shumë buxhetin. 
e) Infrastruktura e TI-së 
Ka pajisje të mjaftueshme dhe efektive të TI-së. 
Për shkak të pavarësisë dhe besueshmërisë (konfidencialitetit), sistemi i TI-së duhet të mirëmbahet nga punëtorët e Agjencisë ( ose kontraktuesve të caktuar) dhe në përgjithësi nuk duhet të jetë pjesë e ndonjë sistemi tjetër të TI-së. 
Procedurat jetike të biznesit dhe përkrahja përkatëse e TI-së duhen bazuar në strategji të shkruar të TI-së që është zhvilluar dhe gjithnjë në shqyrtim në një afat të përshtatshëm kohor. Siguria e informacionit do të adresohet me prezantimin dhe mirëmbajtjen e Sistemit të Menaxhimit të Sigurisë së Informacionit  (ISMS) që ndjek standardin ndërkombëtarë ISO 27001 – 27005.

f) Rrjedha e punës, bashkëpunimi i brendshëm 
Ajo zhvillon, diskuton dhe  merr vendime mbi planin e vet punues për vitin relevant dhe e zbaton atë pa qenë jo fleksibil. 
Ka një plan të strukturuar të dosjeve dhe cakton çdo dosje të re tek një numër i caktuar i dosjes. 

Ka një renditje regjistri e cila e përshkruan përdorimin, largimin dhe rrjedhimisht  arkivimin e dosjeve. 
Ekzistojnë procedura të standardizuara për rrjedhën e punës për të gjitha llojet e detyrave. Këto standarde do të përshkruanin veprimet e brendshme të nevojshme, përgjegjësitë, detyrat dhe itinerarin, për shembull, lidhur me procedurat e lajmërimit (Neni 18 ff. të LMDh të Kosovës)
 ose trajtimin e postës elektronike hyrëse dhe dalëse.  

Trajtimi i ankesave është i shpejtë dhe vije deri tek rezultatet e arsyeshme të cilat do të ishin të suksesshme në gjykata. 
Ka marrëveshje të shkruara lidhur me vizita, thirrje telefonike, takime të rëndësishme etj. 
Punëtorët punojnë të pavarur, dhe i trajtojnë rastet për veten e tyre, konsultimet ndodhin vetën në rastet e vështira.  

Rregullat për zëvendësim janë të dhëna në të shkruar. Secili person e ka një zëvendës. 
Secili punëtor vepron saktësisht sipas kompetencave të caktuara të atij/asaj. 
Procesi i brendshëm i vendimmarrjes është transparent. Punëtorët marrin pjesë në këtë proces. Ato rregullisht janë të informuar lidhur me çështjet aktuale dhe zhvillimeve të rëndësishme gjatë takimeve ( për shembull, një herë në javë apo në muaj).  

Takime të rregullta mbahen për të bërë këmbimin e informatave në mes të Menaxhmentit Ekzekutiv dhe punëtorëve. 
Hierarkia është e rrafshët.  Janë – varësisht prej madhësisë së Agjencisë –sa më pak nivele hierarkike që është e mundur. 
Puna ekipore është një element jetik i filozofisë dhe përforcohet me këmbim të hapur të informatave mes menaxhmentit ekzekutiv dhe punëtorëve. 
Vendimet  merren dhe rezultatet arrihen brenda kohës së dhënë. 
Marrëveshjet e synuara në mes të Mbikëqyrësve Shtetëror dhe punëtorëve kompetent përshkruajnë qëllimet afat mesëm dhe metodat e arritjes së tyre. 
Puna administrative është e reduktuar deri në minimum ose burimet e jashtme përdoren (administrimi i personelit, organizimi i udhëtimeve afariste, menaxhimi i automjeteve etj). 
Informacionet e jashtme shpërndahen mes të gjithë punëtorëve (për shembull buletinet).

Qarkullon po ashtu revista (si dhe të huaja) si dhe Gazetën zyrtare tek secili punëtor relevant. 
Një shërbim rrjeti Intranet do të vendoset dhe të mirëmbahet si një medium efektiv i informimit për të gjithë punëtorët. 
g) Pamja e Ueb faqes 
Pamja e jashtme e ueb faqes (ueb faqet në internet) është gjithëpërfshirëse, e orientuar kah marrësi dhe e azhurnuar. Ofron dokumentacione, materiale punuese, materiale mësimore, forma, analiza dhe opinione. Përdorshmëria është çështje kryesore ashtu që individët dhe institucionet të përfitojnë sa më lehtë.
h) Pjesëmarrja në legjislacion; ankesat, inspektimet dhe këshillimet  

Është e përfshirë në legjislacion që përbëhet nga dispozitat për mbrojtjen e të dhënave, që në fazë të hershme dhe është e suksesshme në ndryshimin e këtij legjislacioni në mënyrë miqësore ndaj mbrojtjes e të dhënave.
Trajton ankesat sipas kërkesës së subjektit e të dhënave (pavarësisht rezultatit). 
Në mënyrë të rregullt zbaton inspektimet ( me shkas ose edhe pa shkas) jo vetëm në kryeqytet por edhe në qytetet tjera dhe në zonat më të largëta të shtetit.

Në mënyrë aktive këshillon institucionet publike dhe ato jo publike. 
i) Bashkëpunimi me Zyrtarët për Mbrojtjen e të Dhënave 
Mbanë marrëdhënie të ngushta dhe është e ndërlidhur me Zyrtarët për Mbrojtjen e të Dhënave në institucionet publike dhe ato jo publike. 
Organizon trajnime profesionale dhe edukim të mëtutjeshëm të Zyrtarëve për Mbrojtjen e të Dhënave. 
j) Bashkëpunimi Ndërkombëtar 
Vëzhgon zhvillimet ndërkombëtare dhe më tej, në veçanti në lidhje me Bashkimin Evropian ( për shembull, Neni 29 Pala Punuese, Grupi i Berlinit etj.) dhe shtetet anëtare.
Merr pjesë në takimet ndërkombëtare dhe grupet punuese dhe mbanë marrëdhënie me Agjencitë  tjera për mbrojtjen e të dhënave.
k) Marrëdhënie me publikun dhe ngritja e vetëdijes 
Raporti vjetor publikohet në mënyrë kohore dhe ka ndikim në ligjvënësit dhe administratën. 
Broshurat  dhe mjetet tjera të informimit janë zhvilluar dhe shpërndarë. 
Konferencat për shtyp janë mbajtur me raste.  

Buletini publikohet rregullisht ( për shembull, një herë në dy muaj). 
Konferencat  me palët e interesuara mbahen me raste. 
Seminare për trajnime bazike dhe të avancuara për palët e interesuara relevante siç janë policia, bankat, Agjencia Rregulluese për Telekomunikim, ofruesit e telefonive mobile, administratat komunale etj, organizohet me raste. 
2. Natyra, fusha dhe shtrirja e mbrojtjes e të dhënave, të krijuara nga AShMDhP 
Krahasuar  me përshkrimin e lartë shënuar mbi autoritetin ideal për mbrojtjen e të dhënave ne do të donim të bënim vërejtjet në vijim, si dhe rekomandimet lidhur me AShMDhP-në: 
a) Pavarësia ( duke përfshirë bazën ligjore dhe buxhetin) 
Është e vërtetë që statusi ligjor i AShMDhP-së tanimë ndjek dhe në tërësi ka provuar dhe testuar rrugët që garantojnë pavarësi totale në kuptim të rregulloreve ekzistuese të KE-së dhe gjykimit të GJD-së,  së datës 9 Mars 2010
.  AShMDhP-ja udhëhiqet nga Mbikëqyrësi Udhëheqës Shtetëror dhe Mbikëqyrësve Shtetëror të caktuar nga Parlamenti për mandat 5 vjeçar. ( Neni 31 paragrafi 2, 32 paragrafi 2 i LMDh të Kosovës). Ato mund të ricaktohen vetëm një herë (Neni 31 par. 2, 32 par. 2), Mbikëqyrësi Udhëheqës Shtetëror e zgjedh zëvendësin e vet (Neni 33), të paktën njëri prej anëtarëve të Këshillit duhet të ketë arsimim të lartë në Drejtësi (Neni 30 par. 1 fjalia 2),  anëtarët e këshillit duhet të përmbahen prej çfarë do veprimtarie të papërputhshme me detyrat e veta dhe nuk mund të ushtrojnë ndonjë detyrë tjetër qoftë fitimprurëse ose jo (Neni 35), dhe mund të largohet vetëm me vendimin e Asamblesë Kombëtare të Kosovës në rastin e  zgjedhjes definitive të një dënimi me burgim mbi gjashtë muaj ose të një shkeljeje të rëndë të detyrës së tyre zyrtare  (Neni 34 par. 1 Nr. 1.2 dhe 1.3). Edhe pse këto rregulla mund të jenë më të detajuara, janë të ngjashme me standardet e disa shteteve anëtare të BE-së dhe janë në përputhje me gjykimet e sipër shënuara të GJD-së, të datës 9 Mars 2010.
Mungesë e konsiderueshme dhe bindëse në pavarësimin për momentin rezulton nga rrethanat faktike: buxheti i pamjaftueshëm, mungesa e ekspertëve ligjor dhe nuk ka pajisje të mjaftueshme. 
Fillimisht, ekziston një mungesë më se e dukshme dhe e rëndë e burimeve buxhetore. AShMDhP-ja ka pasur – pas shkurtimeve buxhetore të vendimeve të Qeverisë – një buxhet në total prej 185,502.00 Euro ( duke përfshirë pagat dhe mëditjet) në vitin 2011. Shpenzimet aktuale në gjysmën e dytë të 2011 ishin  134,456.10 Euro, mes tyre 55,684,24 Euro për paga dhe mëditje,  77,691.02 Euro për mallra dhe shërbime (mes tyre 9,750.00 Euro për qira) dhe 1,081.84 Euro për shpenzimet për shërbime (për shembull rryma). Edhe në kushtet e Kosovës (me paga dhe mëditje relativisht të ulëta në shërbimet publike dhe kostos për shërbime të caktuara) kjo deri më tani nuk është e mjaftueshme për të themeluar një autoritet kategorik për mbrojtjen e të dhënave. Sipas mendimit tonë së paku një dyfish i shumës së buxhetit duhet të garantohet që të mund të bëhet një autoritet kategorik mbikëqyrës mbarëkombëtar. Kjo është mbase pengesa e tanishme më e rëndësishme për qëllimin e sigurimit të autoritetit të mbrojtjes e të dhënave plotësisht operativ në shtetin e ri të Kosovës. 
Ne rekomandojmë ofrimin e burimeve buxhetore të duhura për AShMDhP-në që do të mundësoj atë në fakt të kryej detyrat e veta. 
Vendosja e burimeve të duhura financiare dhe njerëzore në AShMDhP-në është po ashtu një prej kushteve të përcaktuara në Planin e Veprimit RKS-BE mbi liberalizimin e vizave. Duke siguruar funksionim të efektshëm të AShMDhP-së është një prej rezultateve të nisjes së dialogut mbi liberalizimin e vizave, ku mbrojtja e të dhënave personale është e rëndësisë së veçantë. 
Ne rekomandojmë fuqizimin e buxhetit po ashtu në lidhje me liberalizimin e vizave. 
Vetëm shpenzimet e qirasë për ndërtesën zyrtare janë përafërsisht 40,000.00 Euro në vit. Kjo deri më tani është më se tepër. Sipas Mbikëqyrësit Shtetëror Z. Mentor Hoxhaj AShMDhP-ja për momentin po përpiqet të shpërngulet në ndërtesën e Qeverisë në rrugën Nëna Tereza në Prishtinë në Tetor të vitit 2012. Për këtë qëllim, për momentin bën negociata me Qeverinë. Kjo do të kursente shumë para. 
Së dyti, ka mungesë në pajisje, së pari për një automjet zyrtar. AShMDhP-ja duhet të jetë në gjendje të inspektoj të gjitha institucionet publike dhe jo publike në Kosovë dhe jo vetëm institucionet që kanë lokacionin e tyre në Prishtinë. Për momentin AShMDhP-ja nuk është në gjendje të kryej detyrat e veta siç duhet. Një automjet zyrtar në dispozicion vetëm për Udhëheqësin Mbikëqyrës Shtetëror është i domosdoshëm për autoritetin e mbrojtjes së të dhënave punues dhe është standard në shtetet anëtare, shihni më poshtë f. 24.
b) Struktura 
AShMDhP-ja është një autoritet relativisht i vogël. Struktura e tanishme duket si vijon 
:







Udhëheqësi Mbikëqyrës Shtetërorë dhe Mbikëqyrësit Shtetëror (Këshilli) 1/4

Udhëheqësi Mbikëqyrës Shtetëror dhe katër Mbikëqyrësit Shtetërorë e formojnë Këshillin që është një komitet drejtues. Udhëheqësi Mbikëqyrës Kryesor përfaqëson AShMDhP-në dhe duhet të organizoj dhe koordinoj punën e saj, Neni 30 paragrafi 2 i LMDh të Kosovës. Ai ose ajo caktohet nga Kuvendi Kombëtar i Kosovës me propozimin e Qeverisë për një periudhë nga pesë vite. Ai ose ajo duhet të zgjedh një zëvendës nga mesi i Mbikëqyrësve Shtetëror, Neni 33 i LMDh të Kosovës. Katër Mbikëqyrësit Shtetëror duhet të marrin pjesë në vendimet e Këshillit, Neni 30 paragrafi 2 fjalia 3 e LMDh të Kosovës. Anëtarët e Këshillit duhet të punojnë ngushtë së bashku dhe duhet të ndihmojnë njëri tjetrin në zbatimin e detyrave të tyre, Neni 35 i LMDh të Kosovës. 
Organizimi i brendshëm i AShMDhP-së duhet, sipas Nenit 35 par. 1 të LMDh të Kosovës, të jetë i definuar nga Udhëheqësi Mbikëqyrës Shtetëror në Rregullat e Procedurës, së datës 5 Gusht 2011
. Ky akt nënligjor rregullon mes të tjerash kompetencat e Këshillit të cilat janë mes tjerash marrja e vendimeve për 
· Parashtrimin e kërkesave tek Gjykata Kushtetuese, 
· Paraqitjen e çështjeve gjyqësore tek Gjykatat kompetente, 
· Ankesat e paraqitura, 
· Vendosjes së bashkëpunimeve kombëtare dhe ndërkombëtare,
· Miratimin e planit punues vjetor,
· Lëshimin e akteve nënligjore dhe vendimeve,
· Miratimin e buxhetit, dhe 
· Vendimet mbi transferimin e të dhënave personale tek shtetet e treta
.
Anët pozitive të udhëheqësisë kolektive mund të jenë  

· Bazë e gjerë e vendimeve, 

· Shmangja e “ vendimeve vetanake” dhe 

· Shmangja e përqendrimit të kompetencave hetimore në një burim të vetëm  
Anët negative  mund të jenë  

· Rëndime të caktuara të vendimeve të menaxhmentit,  

· Nevojë më e madhe e kohës dhe  

· Ndryshimet në marrëveshje dhe caqe, fokuse dhe aktivitete të ditë për ditshme të autoritetit të mbrojtjes së të dhënave,  

· shkurt:  humbje në efikasitet. 

Komitetet kolektive drejtuese (Komisionet) ekzistojnë në Republikën e Çekisë, Malit të Zi dhe Bullgarisë, përderisa shumica e shteteve të Evropës qendrore dhe Lindore, mes tyre dhe shtetet anëtare të BE-së, kanë preferuar një person i vetëm të jetë përgjegjës
).
Në shtetet anëtare siç është Gjermania ne kemi bërë përvojë të mirë kronike me një person përgjegjës ndaj Parlamentit si dhe brenda autoritetit. Që të 17 autoritetet Gjermane për mbrojtjen e të dhënave kanë këtë ose strukturë të ngjashme:

[image: image2.jpg]chsische Datenschutzbeauftragte

Andreas Schurig

Telefor

Referat 1

“Technik, Informatik, Medien"

Mario OBwald

Telefon: +49 (0)351 4935.405

Referat 3

“Personalwesen, Kommunales,
Finanzwesen, Gesundheitswesen"

Andreas Schnei

Telefon: +49 (0)351 4935.415

Geschaftsstelle
Dr. Tino Naumann

Telefon: +49 (0)351 4935.425

Referat 2

oziales, Statistik, Wissenschaft
Nicht-Gffentlicher Bereich

[

Telefon: +49 (0)351 4935.410

Referat 4

“Justiz, Sicherheit, Grundsatzfragen"

Bernhard Bannasch

Telefon: +49 (0)351 4935.420




Ende mbetet relativisht e paqartë cilat detyra ( jo formale siç është “ bërja e inspektimeve) profesionale janë të caktuara për Mbikëqyrësin Shtetëror. Është e vërtetë që ekziston një caktim i ashpër kryesisht horizontal i kompetencave mes Mbikëqyrësve Shtetëror. Por çfarë nevojitet është një përkufizim i detajuar dhe eksplicit i caktimit të kompetencave profesionale në të shkruar, për shembull: 

“Mbikëqyrësi Shtetëror Z. N. N.: 

· bankat, 

· sondazhe opinionesh, 

· sektori i telekomunikimit, 

· sektori komunal, 

· Sistemi i Regjistrit Civil, 

· Ministria e Punëve të Brendshme”)

Sipas mendimit tonë Rregullat e Procedurës do të ishin vendi i duhur për të përcaktuar detyrat e sakta profesionale që i caktohen secilit Mbikëqyrës Shtetëror, në të shkruar.

Ne rekomandojmë përkufizimin eksplicit të detyrave profesionale të caktuara tek secili Mbikëqyrës Shtetëror në Rregullat e Procedurës. 
Praktikisht e njëjta vlen edhe për stafin. AShMDhP-ja duhet të caktoj secilit shërbyes civil dhe punëtor fushat e caktuara profesionale të mbrojtjes e të dhënave.
Ne rekomandojmë specializimin e shërbyesve civil dhe të punëtorëve. 
Sipas Nenit  36 par. 3 të LMDh të Kosovës, shërbyesit civil të AShMDhP-së nuk ju lejohet, madje as në emër të Mbikëqyrësve Shtetëror, të bëjnë inspektime “ por duhet të ndihmojnë Mbikëqyrësit në përgatitjen dhe zbatimin e inspektimit të tillë”. Nuk jemi të sigurt nëse kjo dispozitë nuk do të jetë pengesë në të ardhmen. Në shumë raste ekziston nevoja të veprohet në mënyrë të pavarur dhe të shpejtë. Në Gjermani ne kemi bërë përvojë të mirë duke i lejuar secilit shërbyes civil ose punëtori të zbatojnë inspektime dhe të përdorin kompetencat përkatëse. Nënkuptohet që këto persona veprojnë si komisionar për mbrojtjen e të dhënave. 

Ne prandaj sugjerojmë, si shtesë e “ Sugjerimeve për ndryshimin/plotësimin e Ligjit Nr. 03/L – 172  mbi Mbrojtjen e të Dhënave personale” të datës 8 Maj 2012 (TAIEX 48525), plotësimin e sugjerimeve si në vijim:  



“19a. Neni 36 paragrafi 3 duhet të fshihet.

Arsyetimi: Kërkesë praktike. Shërbyesit civil dhe punëtorët që bëjnë inspektimet do të veprojnë në emër të Mbikëqyrësit Shtetëror kompetent.”

Ne rekomandojmë lejimin e shërbyesve civil të zbatojnë inspektime në emër të Mbikëqyrësve Shtetëror kompetent. 
Departamentet e ndryshme 
Momentalisht AShMDhP-ja është e strukturuar në pesë departamente. Kompetencat e këtyre departamenteve ndjekin kriterin më formal (Inspektimi, Çështjet Ligjore, Marrëdhëniet Ndërkombëtare etj.) jo sa i përket përmbajtjeve ( për shembull “ Bankat, sondazhe opinionesh, sektor të telekomunikimit, sektor të komunave, Sistemi i Regjistrit Civil, Ministria e Punëve të Brendshme”.) Edhe pse një divizion formal i tillë është normalisht i pranuar dhe në përputhje me legjislacionin e BE-së, shtetet anëtare siç është Gjermania e preferojnë një qëndrim më pak formal. Ne preferojmë një divizion që i përket përmbajtjes, kompetenca të caktuara profesionale për departamente të ndryshme. Prandaj, ne do të rekomandonim vetëm të vëzhgohet me kujdes nëse kjo renditje e tanishme e departamenteve vërteton të jetë efikase dhe eventualisht të jetë e hapur për përshtatje në të ardhmen. 
Ne rekomandojmë të vëzhgohet me kujdes nëse përkufizimi formal i departamenteve vërteton të jetë efikas. 
Caktimi i 11 shërbyesve civil dhe i punëtorëve (plus një vozitës dhe tre persona në rekrutim) janë si në vijim: 
Departamenti për Regjistrim: 1/1

Personeli i Departamentit për Regjistrim për momentit përbëhet nga një drejtor dhe një zyrtar, që të dy kanë një diplomë fakulteti.  

Departamenti është, parë nga ana operative, i një rëndësie më të vogël për mbrojtjen e të dhënave në Kosovë. Sipas Rregullave të Procedurës kompetencat ndër të tjerash janë:
· Mbajtja dhe administrimi i Regjistrit të njoftimeve,
· Komunikimi me Zyrtarët për mbrojtjen e të dhënave në organet tjera,

· Pjesëmarrja në publikimin e regjistrit në ueb faqen e Agjencisë, 
· Përkufizimi i procedurave të brendshme të regjistrave të dosjeve. 
Këto janë më shumë detyra burokratike bazuar në Nenin 20 të LMDh të Kosovës. Në aktivitetin tonë (z. Mario Oßwald) TAIEX 48529 sugjeruam një shërbim të bazës së të dhënave me bazë interneti “Regjistri Qendror”, që të mund të pranohen dhe të mirëmbahen njoftimet nga operatorët e përpunimit së të dhënave personale. Ne sugjerojmë që ajo të bazohet në standarde të hapura me dispozita të kodit të burimit për përshtatjen në të ardhmen dhe zhvillimin e mëtutjeshëm. Si pasojë do të ishte e mundur të vendosen të dhënat në bazën e të dhënave dhe të bëhen kërkime e të dhënave të decentralizuara. 
Vini re në këtë kontekst që “njoftimet e përgjithshme tek Autoriteti Mbikëqyrës sipas Nenit 18(1) dhe 19 të Udhëzimit 95/46/EC” do të, sipas Nenit 28 të Propozimit për Rregulloren e Përgjithshme për Mbrojtjen e të dhënave dhe Nenit 23 të propozimit për Udhëzim të ri, me siguri zëvendësohet  me “obligimin për kontrolluesit dhe përpunuesit të mirëmbajnë dokumentacionin e operacioneve përpunuese në përgjegjësinë e tyre”
. Kjo do të thotë: detyrat e njoftimit dhe kështu detyra e mirëmbajtjes së Regjistrit të Njoftimeve ndoshta do të jenë të parregullta brenda viteve në vijim në shtetet anëtare të BE-së. 
Shënim: Nevoja për të mbajtur një regjistër për njoftimet mbase do të jenë të parregullta për vitit në vijim. 
Sa i përket situatës në të ardhmen ne do të sugjeronim përqendrimin teknik dhe të ekspertizës së TI-së në këtë departament, për momentin. Ekspertiza e TI-së është e rëndësisë së skajshme për autoritetin e mbrojtjes e të dhënave. Është me e rëndësishme se kurrë. Departamentet tjera, në veçanti Departamenti i Hetuesisë dhe Inspektimit ose Departamenti i Çështjeve Ligjore, varen nga ekspertiza e tillë kur merren me rastet, bëjnë inspektime ose vlerësojnë legjislacione. Sipas mendimit tonë, Departamenti i Regjistrimit duhet gradualisht të ndërroj karakterin dhe emrin e vet në “ Departamenti për Teknologji Informative dhe Regjistër”. 
Ne rekomandojmë përqendrimin e ekspertizës së TI-së në një “ Departament të Teknologjisë Informative dhe Regjistër”. 
Në këtë kontekst ne do të donim të theksonim rëndësinë e punësimit të mjaftueshëm të ekspertëve të kualifikuar të TI-së. Në kohën e kompjuterizimit gjithëpërfshirës, çfarëdo hetimi apo inspektimi në fushën e mbrojtjes e të dhënave personale do të mund të zbatohet seriozisht nëse AShMDhP-ja është në gjendje të kontrolloj cilat të dhëna janë të përpunuara në cilën mënyrë. Ekspertët e TI-së do të marrin përsipër detyrat e lëshimit të rekomandimeve në lidhje me teknologjinë përpunuese dhe do të analizojnë sisteme të TI-së në kontekst të kontrollit paraprak. Ata po ashtu duhet të marrin përsipër përgjegjësi të madhe për sa i përket administrimit të sistemeve të TI-së së AShMDhP-së. Në lidhje me rëndësinë dhe shtrirjes së këtyre detyrave ne rekomandojmë punësimin e më së paku tre ekspertëve të kualifikuar të Ti-së. Ato duhet të kenë një diplomë universitare në shkencat kompjuterike ose të paktën përvojë të krahasueshme në biznesin e TI-së.  

Ne rekomandojmë punësimin e së paku tre ekspertëve të kualifikuar të TI-së. 
Detyra e mbetur e “komunikimit me Zyrtarët për Mbrojtjen e të Dhënave” duhet të definohet në detaje në Rregullat e Procedurës. Çfarë nënkuptohet me “ komunikim”? Vetëm regjistrimin i ZMDh-ve? Ose këshillimi i tyre në përgjithësi apo lidhur me një çështje? Në rastin e dyte “ Departamenti i Regjistrimit” do të bëhej më shumë i rëndësishëm dhe do të duheshin pa dyshim edhe ekspert ligjor. Në këtë rast reflektime duhen bërë nëse kjo detyrë nuk do të mund ti caktohet një departamenti tjetër. 
Ne rekomandojmë që të bëhet qartësimi i detyrës së komunikimit me ZMDh në departamentin e Regjistrimit dhe potencialisht të merret parasysh ricaktimi i kësaj detyre një departamenti tjetër. 
Departamenti për Marrëdhënie të jashtme dhe me Publikun
: 1/1

Departamenti i Marrëdhënies së Jashtme dhe me Publikun është për momentin me personel që përbehet nga një drejtor dhe një zyrtar, që të dy kanë diplomë universitare. 
Departamenti është, parë nga qëndrimi operativ, i një rëndësie të madhe për mbrojtjen e të dhënave në Kosovë. Sipas Rregullave të Procedurës kompetencat  ndër të tjera janë 
· Trajtimi dhe përgatitja e materialeve ligjore për dhënien e autorizimeve duke përfshirë autorizimet për transfer të dhënave vendit të tretë,

· Bashkëpunimi me ekspert të jashtëm, autoritetet të huaja për mbrojtjen e të dhënave,

· “mbanë përgjegjësi” për ankesat dhe dhënien e informatave tek subjektet e prekura, 
· Jep opinione mbi masat e sigurisë,

· Publikimi dhe shpjegimi i të drejtave për mbrojtjen e të dhënave,

· Publikimi i raporteve periodike mbi aktivitet e AShMDhP,

· Organizimi i marrëdhënieve me publikun të  AShMDhP-së,

· Komunikimi me publikun dhe 
· Ofrimi i konsultimeve dhe këshillave.

Ky departament në krye të marrëdhënieve me publikun dhe ato të jashtme do të ballafaqohet me sfida me të mëdha në të ardhmen.  

Fillimisht, do të jetë në krye të “ përgjegjësisë për ankesa dhe dhënien e informatave tek subjektet e të dhënave” të prekur, në përgjithësi. Edhe pse kjo nuk nënkupton që ankesat do të trajtohen nga ky departament (në vend të kësaj, ankesat do të caktohen individualisht secilit departament) menaxhmenti i përgjithshëm megjithatë do të absorboj kapacitetet. Sipas përvojës tonë gjermane numri i ankesave dhe peticioneve do të rritet vazhdimisht, në veçanti kur vetëdijesimi i përgjithshëm për çështjet e mbrojtjes së të dhënave të ngritët.  

Së dyti, marrëdhëniet me publikun dhe ngritja e vetëdijes janë mes nevojave më urgjente të AShMDhP-së.  Çështja e mbrojtjes e të dhënave personale janë të reja në Kosovë dhe ekspertët kombëtare (për shembull Universiteti i Prishtinës) dhe praktikuesit (për shembull avokatët)  në këtë fushë janë të pakët. Praktikisht vetëm AShMDhP-ja është për ngritjen e vetëdijes për çështjet e privatësisë dhe mbrojtjes e të dhënave. Marrëdhënia me publikun dhe ngritja e vetëdijes janë detyra tipike në fillim të aktiviteteve të Agjencisë për mbrojtjen e të dhënave. Edhe pse rëndësia e tyre do të bie pas disa viteve këto aktivitete duhet të jenë në fokus në vitet në vijim dhe do të konsumojnë një pjesë të madhe të kapaciteteve të AShMDhP-së. 
Së treti, publikimi periodik i raporteve mbi aktivitetet e AShMDhP-së që është raporti vjetor dhe raportet e tjera periodikisht konsumon shumë kohë dhe kapacitet punues.
Prandaj, ne rekomandojmë fuqizimin e këtij departamenti për vitet në vijim me së paku një, ose më mirë dy ose tre punëtor më shumë. Ky caktim mund të rishikohet nëse vetëdijesimi i mbrojtjes e të dhënave do të ngritët në të ardhmen. 
Ne rekomandojmë fuqizimin e Departamentit të Marrëdhënieve me jashtë dhe me Publikun të paktën përkohësisht. 
Departamenti i Çështjeve dhe Procedurave Ligjore: 0/0

Departamenti i Çështjeve dhe Procedurave Ligjore për momentin nuk ka personel. 
Departamenti është, parë nga qëndrimi operativ, i një rëndësie të madhe për mbrojtjen e të dhënave në Kosovë. Sipas Rregullave të Procedurës kompetencat ndër të tjera janë: 
· Ofrimi i përkrahjes së drejtpërdrejtë tek Mbikëqyrësit në të gjitha çështjet ligjore, 
· Hartimi i akteve nënligjore,

· Ndjekja e procesit të shqyrtimit të rasteve,

· Menaxhimi i përshtatjes së legjislacionit të Kosovës me atë të BE-së,

· Dhënia e qëndrimit ligjor për të gjitha projektligje,

· Përgatitja e urdhrave dhe udhëzimeve të Këshillit, dhe 
· Organizimi dhe zbatimi i hulumtimeve shkencore mbi çështjet e mbrojtjes e të dhënave. 
Ky departament me siguri që  do të ballafaqohet me sfida enorme në vitet në vijim. Kjo jo vetëm që nënkupton mbikëqyrjen intensive të dëshiruar të përputhjes së legjislacionit por po ashtu edhe detyrave të tjera siç janë:  
· Zhvillimi i udhëzimeve për shumë aplikacione të ndryshme, 
· Përgatitja e urdhrave për suspendim ose ndërprerje të përpunimit e të dhënave,
· Bërja e propozimeve mbi përshtatjen e organit ligjor me standardët e mbrojtjes e të dhënave.
Si shembull, dhënia e qëndrimit ligjor mbi të gjitha projektligjet kërkon kapacitet më të madh. Është e lidhur me detyrën e përputhjes së legjislacionit të Kosovës me standardet relevante të mbrojtjes e të dhënave të KE-së respektivisht BE-së. Kjo detyrë duhet gjithmonë të ketë përparësi. Përvoja në shtetet anëtare siç është Gjermania ka treguar se përfshirja e gjithnjëshme në legjislacion është e efikasitetit të skajshëm. Investimi i kohës dhe energjisë në këtë fushë është më shumë efikas se sa në ndonjë fushë tjetër – çështje e vendosjes së prioriteteve. Secili projektligj që ka të bëj me aspektin e përpunimit e të dhënave duhet të shqyrtohet në një fazë të hershme nga ana e AShMDhP-së në rrolin e vet si një autoritet këshillues për Parlamentin. 
Puna e nevojshme duhet të bëhet me prioritet në fushat ku përpunimi i jashtëligjshëm mund rëndë të ndikoj qeniet njerëzore në kushtet e tyre bazike dhe të drejtave të tyre themelore që është për shembull burgimi, kompetencat e policisë, përgjimi, vëzhgimi, marrëdhënie punësimi ose kujdes shëndetësor.
Ne rekomandojmë konceptimin e opinioneve tek legjislacioni i Kosovës në fushat ku përpunimi mund të ndikoj rëndë tek qeniet njerëzore. 
Pjesëmarrja e hershme  e AShMDhP-së do të siguronte mbikëqyrje të vazhdueshme nëse projektligjet janë në përputhje me dispozitat relevante të KE-së dhe BE-së për mbrojtjen e të dhënave. Pasi qe në ditët e sotme legjislacioni praktikisht gjithmonë merret me mbrojtjen e të dhënave për shembull.  

· Legjislacioni Policor (me përqendrim kah mjetet e mbledhjes/sistemimit dhe kontrollimit fiks dhe periudhat e fshirjes),

· Legjislacioni për Drejtësi  ( me përqendrim kah kodet e procedurës) 
· Legjislacioni për Shkolla dhe Universitete ( me përqendrim kah bazat e unifikuara e të dhënave),

· Legjislacioni për Shëndetësi (me përqendrim kah fshehtësia mjekësore ),

· Legjislacioni mbi Punë dhe Politika Sociale (me përqendrim kah përpunimi i të dhënave të punëtorëve),

· Legjislacioni për komunikim elektronik, 

· Legjislacioni për tregti dhe banka,

· Legjislacioni për numrin personal identifikues (si një detyrë ndërdisiplinore, ndër-sektoriale që ka të bëj në Kosovë, ndër të tjerash martesa, pjesëmarrja në referendume dhe zgjedhje, përdorimi i shërbimeve shëndetësore),

· Legjislacioni kundër shpëlarjes së parave dhe financimit të terrorizmit,
· Legjislacioni mbi tregti elektronike,
· Legjislacioni mbi media elektronike,
· Legjislacioni mbi sigurinë e informacionit,
· Legjislacioni mbi prokurimin publik,
· Legjislacioni mbi statistikat, 
· Legjislacioni mbi arkivat, dhe 
· Legjislacioni mbi sigurime,

Ky departament do të ketë ngarkesë më të madhe të punës në vitet në vijim. Pjesëmarrja e hershme e AShMDhP-së andaj duhet të ofrohet nga Rregullat e Procedurës së Qeverisë së Kosovës. 
Ne rekomandojmë vënien e fokusit në përfshirjen e hershme në legjislacion, më së miri nga Rregullat e Procedurës së Qeverisë. 
Numri i madh i ligjeve të Kosovës të cilat duhet të jenë tërësisht në përputhje me standardet e mbrojtjes e të dhënave të KE-së dhe BE-së kërkon një përqendrim në legjislacion. Legjislacioni është “gryka” për përshtatjen e ligjeve të Kosovës me standardet e mbrojtjes e të dhënave të KE-së dhe BE-së. Kjo detyrë nuk mund ti caktohet vetëm AShMDhP-së e as Parlamentit që, që të dyja nuk kanë mjaftueshëm fuqi njerëzore në dispozicionin e tyre.  AShMDhP-ja për momentin është ende në fillim të saj dhe ka një mungesë të jashtëzakonshme në ekspertët ligjor. As që do të mund të merr përsipër një Projekt i binjakëzimit të BE-së, detyrën kaq të madhe. Në vend të kësaj, detyra e dhënies së qëndrimeve ligjore dhe eventualisht hartimeve të propozimeve për shqyrtimin e legjislacionit tanimë të miratuar, duhet ti caktohet Qeverisë pavarësisht nga përfshirja e duhur e AShMDhP-së 

Ne prandaj sugjerojmë, si shtesë për “ Sugjerimet për ndryshimin/plotësimin e Ligjit Nr. 03/L – 172 mbi Mbrojtjen e të Dhënave personale” të datës 8 Maj 2012 (TAIEX 48525), të shtojmë këto sugjerime siç vijojnë:  

“45. Pas Nenin  96  Neni i ri 97 duhet të shtohet:

“Neni 97

Përshtatja me këtë Ligj 
Brenda 12 muajve pas hyrjes në fuqi të këtij ndryshimi, Qeveria duhet të: 
a) zhvilloj dhe dorëzoj tek Parlamenti propozimet mbi vendosjen e legjislacionit të miratuar në përputhje me këtë ligj: 
b) të harmonizoj aktet e veta rregullative në përputhje me këtë ligj;

c) të siguroj harmonizimin e akteve rregullative të autoriteteve qendrore të administratës publike me këtë ligj. ”

Ne rekomandojmë që të obligohet Qeveria të dorëzoj tek Parlamenti propozime për përshtatjen e të gjithë legjislacioneve të Kosovës në fuqi, brenda një periudhe të caktuar.  
Ky departament po ashtu do të përkrahte edhe përfaqësimin e AShMDhP-së në Gjykata.  

Departamenti Ligjor do të përfshihet po ashtu në harmonizimin e legjislacionit dytësor mbi mbrojtjen e të dhënave, hartimeve të udhëzimeve dhe legjislacioneve dytësore për institucionet publike dhe jo publike, për shembull. në lidhje me sigurinë e të dhënave, përdorimin dhe qasjen në të dhënat personale, në veçanti tek të dhënat e ndejshme, të dhënave biometrike ose video vëzhgimit. Përvoja ka treguar se ky legjislacion gjithnjë ka pasur boshllëqe. 

Për më tepër, manuale, procedura dhe mjete relevante për përkrahjen e punës së AShMDhP-së duhen elaboruar, për shembull, në rrjedhën e punës së dokumenteve të brendshme, përdorimit të internetit, orarit punues, regjistrimit, periudhat e ruajtjes/magazinimit, mbajtja e shënimeve/regjistrit dhe puna me shtypin.  Në veçanti, AShMDhP-ja duhet të zhvilloj një listë inspektimesh. Këto do të mundësojnë AShMDhP-në të zbatoj inspektimet e tanishme dhe të ardhshme të organeve publike dhe private shpejt dhe me efikasitet në mënyrë të standardizuar. Në shtetet anëtare siç është Gjermani kjo doli të jetë një avantazh për inspektimet aty për aty ( inspektime të rregullta) për shembull, në polici, zyrat e prokurorisë, shkolla dhe institucione të sistemit të shëndetësisë. 
Të gjitha udhëzimet etj. duhet të dorëzohen tek organet relevante publike dhe private, më së miri me lejimin e tyre ti qasen udhëzimeve etj. online/ në internet. Në përvojën tonë, shumica dërmuese e shkeljes së mbrojtjes e të dhënave mund ti atribuohet mungesës së njohurisë mbi rregulloret relevante të mbrojtjes e të dhënave.  

Departamenti i Hetuesisë dhe Inspektimit: 1/2

Departamenti i Hetuesisë dhe Inspektimit për momentin ka personel të përbërë nga Drejtori dhe dy zyrtar, që të gjithë ekspert ligjor.  

Ky departament është, parë nga qëndrimi operativ, një prej më të rëndësishmëve. Sipas Rregullave të Procedurës kompetencat e saja ndër të tjera janë:
· Përkrahja e drejtpërdrejtë e Mbikëqyrësve në hetime, inspektime dhe auditime,

· Drejtpërdrejtë përkrahin Mbikëqyrësit gjatë inspektimeve, 
· Drejtpërdrejtë përkrahin Mbikëqyrësit në zgjidhjen e ankesave që vijnë nga subjekte e të dhënave,

· Trajtojnë raste nëse ka kundërvajtje administrative,

· Kontrollimi i ekzekutimit të dënimeve/gjobitjeve/ndëshkimeve,

· Realizimi i së drejtës për qasje.

Zbatimi i inspektimeve kërkon jo vetëm reagimin në ankesa por edhe inspektim pro aktiv, ndërlidhës dhe të thelluar të institucioneve publike dhe jo publike.

Stafi i tij tanimë e ka përkrahur Mbikëqyrësit Shtetëror sipas Nenit 36 par. 3 të LMDh të Kosovës në zbatimin e inspektimeve. Inspektime të thelluara dhe ndërlidhura të përgatitura me kohë e pa ndonjë arsye, të cilat janë prej rëndësisë së jashtëzakonshme për zbatimin e mbrojtjes së të dhënave
, ende nuk janë zbatuar. Në lidhje me mbrojtjen e të drejtave në organet private, siç janë kompanitë e sigurimeve ose bankat, ne mendojmë se do të ishte këshilluese të ketë së paku një punëtor me njohuri në ekonomi ose së paku pak përvojë në sektorin ekonomik. Kjo do të rriste të kuptuarit e nevojave komplekse dhe detyrave të përpunimit e të dhënave në ndërmarrjet private.   Krahas kësaj, departamenti duhet të ketë staf adekuat me personel me përvojë në juridik ose në TI. Ne prandaj rekomandojmë rritjen e numrit të punëtorëve duke përfshirë edhe një punëtor me aftësi ekonomike ose përvojë të tillë. 
Ne rekomandojmë fuqizimin e Departamentit të Hetuesisë dhe Inspektimit. 
Departamenti për Administrim dhe Shërbime Përkrahëse: 1/2

Departamenti për Administrim dhe Shërbime Përkatëse për momentin ka personel të përbërë nga një drejtor dhe dy zyrtar.  

Departamenti është, parë nga qëndrimi operativ, i rëndësisë së mesme për mbrojtjen e të dhënave në Kosovë. Sipas Rregullave të Procedurës kompetencat e saja ndër të tjera janë 
· Menaxhimi dhe mbikëqyrja e BNj, 

· Organizimi i brendshëm, 

· Ofrimi i trajnimeve dhe materialeve trajnuese,

· Zbatimi i prokurimit,

· Menaxhimi i buxhetit dhe financave,

· Ofrimi i teknologjisë informative,

· Zbatimi i procedurave për përzgjedhjen dhe punësimin e personelit,

· Mirëmbajtja e arkivit të AShMDhP-së,

· Mirëmbajtja e godinave të AShMDhP-së,

· Azhurnimi i ueb faqës së AShMDhP-së.

Detyrat e përshkruara përbëhen prej më pak edhe më shumë detyrave të rëndësishme. Personeli me sa duket është i mjaftueshëm për të menaxhuar AShMDhP-në në rast nëse do të merr të drejtën e vetme për përzgjedhjen dhe punësimin e personelit të vet, shih më lartë. 
Mirëmbajtja e ueb faqes AShMDhP-së është e rëndësisë së veçantë; luteni të shihni komentin tonë më poshtë (lit. g). Që të gjithë dokumentet duhet të publikohen menjëherë pas konfirmimit të Mbikëqyrësit Shtetëror kompetent,  shih Nenin 45 të LMDh të Kosovës. Kjo po ashtu aplikohet tek dokumentet e detyrave tona të TAIEX brenda KOS IND/EXP 47109 pas përkthimit të tyre, diskutimit dhe konfirmimit, për shembull, Udhëzime për Video mbikëqyrjes
.
Ne rekomandojmë publikimin e udhëzimeve të përshtatshme dhe të rregulloreve në ueb faqen e AShMDhP-së menjëherë pas konfirmimit të tyre. 
c) Menaxhimi dhe personeli 
AShMDhP për momentin përbëhet nga 16 persona nga të cilët pesë janë Mbikëqyrës Shtetëror dhe 11 janë shërbyes civil dhe punëtorë. Njëri nga ato është vozitës dhe tre janë në proces të rekrutimit. Mosha e shërbyesve civil dhe e punëtorëve është relativisht e re, diku nga 25 deri në 35 vjet. Kjo sipas mendimit tonë nuk është vetëm përparësi. Kjo do të thotë në të njëjtën kohë mungesë e përvojës profesionale dhe asaj jetësore por po ashtu edhe pengesë për punësimin e personelit më të ri në të ardhmen pasi që punëtorët e tanishëm do të plakën së bashku, si një “ grup moshë”. 
Caktimi është treguar më lartë. Mbetet e paqartë çfarë arsimimi kanë shërbyesit civil dhe punëtorët. Niveli arsimor është specifikuar si në vijim: 
	Departamenti (siç është emërtuar në ueb faqe)
	Numri i punëtorëve
	Mosha/

Shërbyesi civil/ punëtori  
	Arsimimi (fp.sh. “niveli- A, studimet për TI” ose “ Niveli – O dhe trajnimet administrative” ose “ Niveli – O dhe ish zyrtar policor ” etj.
	Vërejtje  (p.sh. “ pushim i lehonisë”)

	Asistent i Mbikëqyrësit Udhëheqës Shtetëror   
	1
	25
	1 student  
	

	Dpt.   i Regjistrit  
	2
	25-35
	2 fakultet
	Drejtor 1

	Dpt.  i marrëdhënieve të Jashtme dhe me Publikun  
	2
	20-35
	2 fakultet 
	Drejtor 1

	Dpt. i Çështjeve Ligjore dhe Procedurave 
	0
	0
	-.
	-.

	Dpt.  i Hetuesisë dhe Inspektimit  
	3
	25-35
	3 fakultet
	Drejtor 1

(Jurist 3)

	Dpt. i Administratës dhe Shërbimeve Përkrahëse
	3
	20-30
	1 bazik
2 fakultet 
	Drejtor 1


Mund të supozohet që asnjëri nga ato nuk ka përvojë mbi të drejtat e njeriut ose për mbrojtjen e të dhënave. Njëri prej tyre ishte më herët i punësuar në sektorin e statistikës. 
Edhe pse janë tre ekspert ligjor në Departamentin e Hetuesisë dhe të Inspektimit ekziston një mungesë e dukshme e eksperteve ligjor në pjesën e mbetur të autoritetit. Çështjet e mbrojtjes e të dhënave janë gati gjithmonë pyetje ligjore. TI-ja dhe çështjet e mbrojtjes së të dhënave janë po ashtu pyetje të pashmangshme ligjore. Hetuesia dhe inspektimi janë vërtet detyra/punë ligjore. Një autoritet kategorik i mbrojtës e të dhënave andaj ka nevojë për një numër të ekspertëve ligjor, më së miri me përvojë paraprake profesionale (në kompanitë private ose institucione shtetërore) të cilët janë në gjendje të vlerësojnë faktet, vlerësojnë procedurat ekzistuese, këshillojnë organet publike dhe jo publike mbi çështjet e mbrojtjes e të dhënave etj. Që të mund të kompensohet ky deficit ne rekomandojmë rekrutimin vetëm të juristëve në të ardhmen. Sa për krahasim:Në autoritetin tonë Sakson mbrojtjes e të dhënave janë nëntë nga 20  duke përfshirë dhe sekretariatin) punëtorë që kanë kryer studimet ligjore. 
Ne rekomandojmë që vetëm avokatët/juristët të rekrutohen në të ardhmen. 
Një pikë tjetër jetike në lidhje me pavarësinë totale është konkurrenca e  AShMDHP-së në tregun punues. Duke mos qenë konkurrent në rekrutim, zhvillimin, vendosjen dhe mbajtjen e punëtorëve dhe si pasojë lëkundjet e mëdha do të rrezikonin shumë mbrojtjen e të dhënave në Kosovë. Përvoja jonë në shtetet anëtare tregon se qarkullimi i lartë i personelit në autoritetet e mbrojtjes e të dhënave ka ndikim të rëndë dhe jo konstruktiv mbi aftësitë e tyre që të zbatojnë inspektime dhe të kryejnë detyrat e tyre ndër sektoriale, me fjalë të tjera: mbi pavarësinë e tyre. Sigurimi i mundësive të barabarta në autoritetet e mbrojtjes e të dhënave, personeli i saj i nënshtrohet skemës së njëjtë të pagave siç e ka personeli në organet tjera shtetërore. Si një rregull komisionarët për mbrojtjen e të dhënave në Gjermani janë të paguar njëjtë si udhëheqësi i një departamenti në Ministri; udhëheqësi i divizionit në autoritetin e mbrojtjes e të dhënave njëjtë si udhëheqësi i divizionit në Ministri; këshilltari ligjor në autoritetin e mbrojtjes e të dhënave njëjtë si një këshilltar në Ministri etj.  

Ne rekomandojmë që zyra e BE-së me kujdes të vëzhgoj barazimin e skemave të pagave për punonjës ordinar të AShMDhP-së në vitin 2013. 
Nënkuptohet që aftësitë gjuhësore të punëtorëve janë të rëndësisë së veçantë në vendet folëse të gjuhëve jo aq të shtrira siç është gjuha shqipe. Autoriteti përgjegjës mund vetëm të ndjek zhvillimet ndërkombëtarë nëse personeli i tij është në gjendje të komunikoj së paku në gjuhen angleze ose – në fushën e mbrojtjes e të dhënave – në gjuhen gjermane (për shembull disa revista udhëheqëse të publikuara në gjuhën gjermane). Kjo nuk është vetëm e rëndësishme por edhe thelbësore në pjesëmarrjen e diskutimeve ndërkombëtare.  

d) Pajisjet, godinat (objektet) 
AShMDhP u vendos në godinën e tyre të tanishme në rrugën Vasko Pasha në Nëntor të vitit 2011. Edhe pse duket e përshtatshme AShMDhP mendon të zhvendoset në godinën tjetër në rrugën Nëna Tereza në Tetor të vitit 2012 si pasoj e kostos së madhe të qirasë së zyrës në fjalë e cila konsumon 40,000.00 Euro nga 155,000.00 Euro që janë në dispozicion për një vit.  

Pajisjet teknike të AShMDhP-së janë po ashtu një pikë jetike në lidhje me pavarësinë totale të saj. Pajisje të mjaftueshme teknike për sistemet e TI-së, printimit, dërgimit të postës elektronike, telefonat, shërbimet postare, një automjet zyrtar etj janë thelbësore për një autoritet të pavarur.  AShMDhP-ja nuk do të jetë tërësisht operative dhe si pasojë nuk do të jetë tërësisht e pavarur nëse pajisjet teknike nuk do të lejonin një veprim të shpejtë, efikas dh të sigurt. Një autoritet kategorik mbikëqyrës jo vetëm që duhet të reagoj në të shkruar në godinat e veta në Prishtinë por po ashtu duhet të jetë në gjendje të veproj në mënyrë pro aktive dhe të shpejtë në të gjithë vendin. Kjo ndikon në inspektimet aty për aty të cilat duhet të zbatohen shpejt pasi që ekziston rrezik si dhe inspektimet e përgatitura më herët dhe të lajmëruara apo edhe pjesëmarrja në takime në të gjithë vendin.  
Sipas përvojës tonë Gjermane një automjet zyrtar – në dispozicion të udhëheqësit të autoritetit – është thelbësor për zbatimin e vizitave për zbulimin e fakteve  ose inspektimeve në të gjitha pjesët e vendit. Me rëndësi është e drejta e vetme e dispozicionit të Mbikëqyrësit Udhëheqës Shtetëror. Përderisa kjo kërkesë absolute nuk plotësohet ne nuk mund të flasim për një autoritet mbikëqyrës operativ në Kosovë.  

Ne rekomandojmë vendosjen e një automjeti zyrtar në dispozicion të vetëm të Mbikëqyrësit Udhëheqës Shtetëror.  
e) Infrastruktura e TI-së 
Operacionet e tanishme të TI-së në AShMDhP-në nuk janë efektive në kuptim të qasjes në informata, shpërndarjes së informatave dhe sigurisë së informatave. Standardet e zakonshme dhe qasja në praktikën më të mirë ende nuk janë arritur. Për momentin, nuk ka as buxhet dhe as strategji lidhur me krijimin e shërbimeve të përshtatshme të TI-së. 
Pajisjet e TI-së së AShMDhP-së janë ende pjesë e sistemit të përgjithshëm të TI-së së Qeverisë së Kosovës dhe nuk menaxhohen ne pavarësi. Ka limitime transparente të qasjes në internet dhe varshmëri pa ndonjë rregullore formale. 
Ne rekomandojmë një analizë të menjëhershme të mangësive dhe nevojave mbi TI-në dhe hartimin e një strategjie të përshtatshme të TI-së
f) Rrjedha e punës, bashkëpunimi i brendshëm në AShMDhP-në 
Mbikëqyrësit Shtetëror tanimë e kanë përfunduar planin e kërkuar vjetor të punues. 
Rrjedha e punës dhe instrumentet për bashkëpunim të brendshëm (VI. 1. lit. f) përshkruar më lartë duket se janë ende në gjendje të zhvillohen. Duhet të vendoset një fokus në to. 
Ne rekomandojmë vendosjen e fokusit në rrjedhën e punës dhe bashkëpunimin e brendshëm të AShMDhP-së siç janë të përshkruara në pikën VI. 1. lit. f.

Ende nuk ka procedura të standardizuara të rrjedhës së punës për të gjitha llojet e detyrave. Këto standarde do të përshkruanin veprimet e brendshme të nevojshme, përgjegjësitë, detyrat dhe oraret, për shembull lidhur me procedurat e njoftimeve ( Neni 18 ff, i LMDh të Kosovës)
 ose trajtimin e postës hyrëse dhe dalëse.  

Ne rekomandojmë vendosjen e një fokusi tjetër në procedurat e standardizuara të rrjedhës së punës. 
AShMDhP-ja është e abonuar tek Gazeta Zyrtare e Republikës së Kosovës por deri më tani në asnjë revistë periodike ndërkombëtare mbi mbrojtjen e të dhënave, po ashtu në dispozicion në formë elektronike. 
Ne rekomandojmë abonimin tek revistat periodike ndërkombëtare për mbrojtjen e të dhënave dhe shpërndarjen e tyre tek të gjithë punëtorët. 
Një shërbim i ueb faqes Intranet duhet të shfrytëzohet dhe të mirëmbahet si një medium informues efektiv për të gjithë punëtorët. 
Ne rekomandojmë shfrytëzimin dhe mirëmbajtjen e një shërbimi të ueb faqes Intranet si një medium informues efektiv për të gjithë punëtorët. 
g) Pamja e Ueb faqes 
Pamja e tanishme e ueb-faqes së AShMDhP-së është tanimë teknikisht të një kualiteti të lavdërueshëm dhe duket mirë e strukturuar. Adresa e saj është:
http://www.amdp-rks.org/index.php?page=1,1

Ajo tanimë përmban një përmbajtje të shquar si dhe këtë shenj mirë të menduar të video monitorimit/vëzhgimit
:

[image: image3.jpg]



Është e publikuar në gjuhën shqipe, serbe dhe angleze. Ky fakt e trefishon përpjekjen për ta gjetur në mënyrë të duhur ueb faqen. Megjithatë, ende duhet të plotësohen në pjesët esenciale. Kjo nuk ka të bëj vetëm me versionin në gjuhën angleze por po ashtu edhe me atë në gjuhën shqipe dhe atë serbe. Të gjitha versionet tregojnë mangësi të dukshme dhe nuk janë komplet të shfrytëzueshme në kuptim që qytetarët ose institucionet publike të përfitojnë plotësisht prej saj (të orientuara kah marrësit). Ne do të rekomandonim plotësimin e versioneve sa më shpejt që është e mundur me tekste dhe dokumentacione të duhura por dhe në dispozicion, dhe nëse tekstet bazike duhet ende të hartohen, të bëhet hartimi i tyre i menjëhershëm.
Ne rekomandojmë vendosjen e fokusit në plotësimin e së paku versionit në gjuhën shqipe dhe atë serbe të ueb faqes së AShMDShP-së. 
Bazuar në versionin e gjuhës angleze të ueb faqes së AShMDhP-së, e cila mund të përdoret si shembull, ne rekomandojmë shtimin e së paku këtyre në vijim:

· Fjala përshëndetëse e Mbikëqyrësit Udhëheqës Shtetëror dhe fotografitë e të gjithë Mbikëqyrësve Shtetëror ( për momentin tre nga katër),

· Një tabelë organizative që tregon më qartë kompetencat dhe të dhënat kontaktuese të personave kompetent,

· Një listë të fjalëve kyçe që tregojnë departamentet kompetente ( p.sh. “ tatimet → Departamenti i Hetuesisë dhe Inspektimit, Z. N. N.” ose “Regjistrimi→ Departamenti i Regjistrimit, Z. N. N.”),

· Përshkrimi i orëve për konsultim dhe udhëzimet se si të drejtohen autoritetit, 
· Adresa postare e AShMDhP-së, 

· Numri i telefonit të sekretariatit të AShMDhP-së,

· Përshkrimi i kompetencave, detyrave dhe të drejtave të departamenteve,
· Një shpjegim i detyrave të AShMDhP-së, p.sh. lidhur me inspektimet ( qëllimi, procedurat, sanksionet, mjetet juridike, etj.),

· Informata bazike lidhur me mbrojtjen e të dhënave ( historik të shkurtër, qëllimi, etj.), 

· Bazat ligjore ndërkombëtare, për shembull  

· Në gjuhën shqipe p.sh. Konventa Evropiane për të Drejtat e Njeriut ( tanimë në dispozicion në gjuhën shqipe), Konventa e KE-së Nr. 108 e datës 28 Janar 1981 (tanimë në dispozicion në gjuhën shqipe), rekomandimet e KE-së Nr R (87) 15 të datës 17 Shtator 1987, Vendimi i kornizës punuese të Këshillit të BE-së 2008/977/JHA të datës 27 Nëntor 2008, Vendimi i Këshillit të BE-së 2008/615/JHA të datës 23 Qershor 2008,  Vendimi i Këshillit të BE-së  2008/616/JHA të datës 23 Qershor 2008; 
· Në versionin e gjuhës serbe dhe angleze përveç kësaj Udhëzimin e BE-së 95/46/EC; 
· Më e mira do të ishte që në të tre versionet po ashtu të ketë edhe Propozimin e Komisionit të BE-së për Rregulloren e Përgjithshme të Mbrojtjes e të Dhënave dhe për Udhëzimin e ri të 25 Janarit 2012, 
· Një shpjegim i marrëdhënies së LMDh të Kosovës me ligjet e veçanta siç është Ligji mbi Policinë,

· Një shpjegim i termeve bazike të mbrojtjes së të dhënave (p.sh. subjekt i të dhënave, kontrollues, përpunues, etj.),

· Legjislacione relevante nënligjore (p.sh në lidhje me vëzhgimin/mbikëqyrjen
 etj.),

· Raportet vjetore të aktiviteteve ( Neni 44 ff. I LMDh-së së Kosovës) 
· Të dhëna dhe shpjegime lidhur me sigurinë e të dhënave ( p.sh. lidhur me këmbimin e postës elektronike, sigurisë së TI-së, etj.), 
· Udhëzimet për çështjet e veçanta siç është video vëzhgimi,  

· rregulla,

· forma dhe të dhëna për plotësimin e aplikacionit për të ushtruar të drejtën për qasje, ri-certifikim etj. ( Neni 21 ff i LMDh të Kosovës),  

· vendime më të rëndësishme të AShMDhP-së (anonime) që të mund të shpërndajnë zgjidhjet e tanishme (premisa është që gjithmonë ka zgjidhje të ngjashme për probleme të ngjashme, p.sh. lidhur me nevojën dhe ligjshmërinë e kopjimit të dokumenteve identifikues
, dhe  

· informimi i procesit të regjistrimit ( Neni 17 ff i LMDh të Kosovës),

· informata të lëvizjen ndërkufitare e të dhënave dhe parakushteve të saj, duke përfshirë eventualisht edhe një listë të shteteve dhe organizatave ndërkombëtare të cilat sigurojnë një nivel adekuat të mbrojtjes e të dhënave ( Neni 51 ff i LMDh të Kosovës),

eventualisht:

· ueb faqe të veçanta për çështjet e fëmijëve dhe adoleshentëve ( lidhur me p.sh. facebook ose ndonjë rrejt tjetër social që shfaqin kërcënim të veçantë mbi privatësinë dhe vetëvendosjen e informatave).

Ne rekomandojmë publikimin e të gjithë akteve relevante nënligjore, në veçanti udhëzimeve dhe rregullave në ueb faqen e AShMDhP-së, menjëherë pas miratimit nga ana e Këshillit. 
AShMDhP-ja duhet më tutje të mundohet të ndërtoj dhe një shërbim buletini për Zyrtarët tani më të emërtuar për mbrojtjen e të dhënave dhe cilin do person të interesuar. Këto buletin duhet të përbëhen nga të dhënat si  

· zhvillimet ndërkombëtare, 

· legjislacioni vendor, 

· gjykime të gjykatave vendore (nëse ka), 

· vendime të AShMDhP-së, 

· të dhëna për raportin vjetor etj.  

Ky do të ishte një instrument i rëndësishëm i të qëndruarit në kontakt me shpërndarësit dhe rritjen e vetëdijes për mbrojtjen e të dhënave. 
Ne rekomandojmë krijimin e një buletini. 
AShMDhP-ja tanimë ishte pjesëmarrëse në konferenca me palë të interesuara siç janë grupet punuese të Sistemit të Adresave të Unifikuara në Kosovë në qershor të vitit 2012. Do të merr pjesë në dy punëtori të TAIEX mbi mbrojtjen e të dhënave në fushat e zbatimit të ligjit dhe shëndetit në Nëntor dhe Dhjetor të vitit 2012. 
AShMDhP-ja duhet të vendos fokusin e vet në të ardhmen në seminaret trajnues bazik dhe të avancuar për palët relevante të interesuara siç është policia, bankat, Agjencia Rregulluese për Telekomunikim, ofruesit e telefonisë mobile, administrata komunale etj. Ne jemi shumë të vetëdijshëm që kjo është një detyrë e ardhshme dhe nevojitet shumë punë për të.  
Ne rekomandojmë vazhdimin e mbajtjes së punëtorive mbi çështjet e veçanta. 
AShMDhP ka publikuar raportin e parë vjetor për gjysmën e dytë të vitit 2011 në Mars të vitit 2012. Jep një përmbledhje të aktiviteteve të para dhe është tanimë i një cilësie të lavdërueshme por mundet dhe duhet të përmirësohet në të ardhmen. Duhet të fokusohet në adresimin e ligjvënësve, p.sh. duke diskutuar ndikimin e legjislacionit të cilën e ka miratuar Parlamenti gjatë periudhës raportuese, dhe administratën publike, p.sh. duke raportuar rezultatet e inspektimeve dhe kështu krijon dhe ngrit vetëdijen mbi mbrojtjen e të dhënave. 
h) Pjesëmarrja në legjislacion, ankesa, inspektimet dhe këshillimet 
AShMDhP-ja tanimë ka zhvilluar aktivitete në fushat e lartpërmendura. 

Sipas raportit të saj të parë vjetor që mbulon periudhën nga 23 Qershor deri me 31 Dhjetor 2011 ajo ka
· Bërë vlerësimin paraprak të legjislacionit Kosovar, sipas së cilës 78 ligje që hynë në fuqi në Dhjetor të vitit 2011 duhet të rishikohen dhe vlerësohen nëse janë në kundërshtim me LMDh të Kosovës
,

· Nuk ka pas ankesa nga individët “ por e sheh informimin publik si një sfidë për të cilat do të zhvilloj aktivitete të ndryshme gjatë vitit 2012 të cilat do të jenë të vështira për shkak të kufizimeve buxhetore”
,

· Bërë katër inspektime të ofruesve të telefonisë mobile në 2011 duke ndjekur disa vërejtje në raportin e fundit të progresit të zyrës së BE-së në Prishtinë lidhur me ri-regjistrimin e SIM kartelave nga ofruesit e telefonisë mobile; qëllimi ishte kontrollimi i ligjshmërisë së mbledhjes dhe renditjes së të dhënave të klientëve, me parapagim dhe kontratë, siguria fizike e dosjeve të klientëve, siguria e dhomës së serverëve dhe siguria e ndërtesave dhe sistemeve softuerike
,

· Ka pas përmbi 80 takime me përfaqësuesit e organeve publike dhe jo publike; ka theksuar nevojën e caktimit të Zyrtarëve për Mbrojtjen e të Dhënave ose së paku oficerëve për mbrojtjen e të dhënave
, në Gusht të vitit 2011 organizoj konferencën e titulluar “ Mbrojtja e të Dhënave Personale në Kosovë” në bashkëpunim me “Qendrën Kosovare për studime të Sigurisë” me pjesëmarrës nga institucione të ndryshme, ka hartuar dhe shpërndarë broshura me qëllim të informimit të publikut lidhur me AShMDhP-në, ka organizuar një punëtori mbi “Media dhe Privatësi” në bashkëpunim me Komisionin e Pavarur të Mediave dhe ka ndërmarr hapat e nevojshëm për krijimin e ueb faqes
Sipas ueb faqes së saj AShMDhP-ja ka arritur këto qëllime shtesë në  2011/2012:

· Ka bashkuar Këshillin e Mbikëqyrësve Shtetëror dhe sektorin administrativ, 
· Ka mbyllur marrëveshje me karaktere rajonale në fushën e transferimit e të dhënave personale dhe atë me Shqipërinë dhe Maqedoninë,

· Ka caktuar buxhetin për shpenzimet operative,

· Ka harxhuar buxhetin në masë të konsiderueshme ( siç ishte caktuar nga Ministria e Financave),

· Ka mbajtur takime informative dhe obliguese me institucionet dhe mekanizmat që merren me të dhëna personale,

· Ka dizajnuar stemën e Agjencisë dhe 
· Ka vendosur kontakte bashkëpunuese me mekanizmat ndërkombëtar që operojnë në Kosovë. 
Sipas informatave të dhëna në lidhje me 2012 ( data kyçe 10 Shtator 2012) ka 
· Trajtuar rreth dhjetë ankesa individuale,

· Ka bërë përafërsisht rreth 30 këshillime për institucione publike dhe jo publike dhe 
· Ka zbatuar rreth 25 inspektime dhe rreth 30 auditime. 
Si pasoj e mungesës së automjetit zyrtar AShMDhP-ja u pengua rëndë në zbatimin e inspektimeve jo vetëm në Prishtinë por edhe në qytetet tjera dhe në vendet edhe më të largëta të Kosovës. Kjo për momentin është një pengesë serioze për AShMDhP-në që të bëhet një autoritet kategorik plotësisht operativ. (shih më lartë f. 24.) 
i) Bashkëpunimi me Zyrtarët për Mbrojtjen e të Dhënave 
Ueb faqja e AShMDhP-së tanimë tregon (data kyçe 10 Shtator 2012) numrin e jashtëzakonshëm të 50 Zyrtarëve për Mbrojtjen e të Dhënave (ZMDh) në institucionet publike dhe 4 ZMDh në institucione private. Çfarë është e rëndësishme për momentin është se këto ZMDh-të janë si pasojë të trajnuar dhe të lidhur me AShMDhP-në.
 Ne prandaj rekomandojmë vendosjen e fokusit në bashkëpunim, trajnim dhe fuqizim të ZMDh-ve të tanishëm dhe rekrutimin e ZMDh-ve të rinj. 
ZMDh-të plotësisht operativ janë të vlerës më të lartë për mbrojtjen e të dhënave lidhur me kontrollimet paraprake dhe përkrahjes së ditëpërditshme të udhëheqësve të autoriteteve të tyre. Përvoja jonë në Gjermani tregon rezultate të mira me ZMDh-të. Tabela organizative e Zyrës Shtetërore të Hessen për Hetime Penale/Kriminele shërben thjeshtë si një mostër për shumicën e autoriteteve në Gjermani:






( Shigjeta tregon ZMDh të brendshëm) 

Ne rekomandojmë vendosjen e një fokusi tjetër (përveç ueb faqes) mbi bashkëpunimin dhe trajnimin e Zyrtarëve për Mbrojtjen e të Dhënave. 
j) Bashkëpunimi ndërkombëtar 
Sipas raportit të parë vjetor dhe informatave të dhëna lidhur me 2012 AShMDhP-ja ka filluar bashkëpunimin ndërkombëtar me një numër vizitash tek autoritetet për mbrojtjen e të dhënave në shtetet jo anëtare dhe anëtare  dhe ka bërë marrëveshje regjionale me Malin e Zi, Maqedoninë dhe Shqipërinë. Në vitin 2011 ka vizituar Komisionarin për Mbrojtjen e të dhënave në Republikën e Shqipërisë, Drejtorin e Mbrojtjes së Privatësisë së Maqedonisë, Agjencinë për Mbrojtjen e të Dhënave Personale në Mal të Zi, Komisionarin Informativ të Republikës së Sllovenisë dhe Komisionarin për Mbrojtjen e Privatësisë së Belgjikës, institucione të ndryshme të Komisionit të BE-së ( p.sh. Drejtorin e Përgjithshëm të Drejtësisë), Zyrën për Mbrojtjen e të Dhënave të KE-së, Komitetin LIBE ( Liritë Civile, Drejtësia dhe Çështjet e brendshme) të Parlamentit Evropian dhe të tjerët.  Në vitin 2011, ka bërë marrëveshje për bashkëpunim me Maqedoninë dhe Shqipërinë dhe ka përgatitur kontakte punuese me Malin e Zi dhe me Slloveninë. Përfaqësuesit e AShMDhP-së kanë marrë pjesë në dy konferenca të IPA-së në Shkup (“Strategjia regjionale për Mbrojtjen e të Dhënave Personale”) dhe në Tiranë (“ Mbrojtja e të Dhënave Personale në Sektorët Gjyqësore dhe të Policisë”). 

Përveç kësaj AShMDhP-ja ka vëzhguar zhvillimet ndërkombëtare kryesisht duke e bërë vëzhgimin në internet. Kjo duhet të plotësohet me abonimin në revista periodike të shteteve anëtare në gjuhën angleze ose gjermane ose cilën do gjuhë tjetër të folur në AShMDhP-në që të mund të krijojnë një bazë të vetën mbi literaturën e mbrojtjes së të dhënave në AShMDhP-në. 
Ne rekomandojmë abonimin tek buletinet dhe revistat ndërkombëtare. 
Përveç kësaj ne po ashtu do të rekomandonim blerjen e librave ndërkombëtare për mbrojtjen e të dhënave në gjuhën angleze dhe atë gjermane ose cilën do gjuhë të folur në AShMDhP-në. Më tutje ne do të rekomandonim përqendrimin në literaturën nga shtetet anëtare ose të paktën shtetet të cilat kanë dizajnuar ligjet e veta mbi mbrojtjen e të dhënave sipas Udhëzimit  95/46/EC, siç është Kanada. 
Ne rekomandojmë krijimin e librarisë me literaturë nga shtetet anëtare mbi mbrojtjen e të dhënave. 
Ne jemi më se të vetëdijshëm që Kosova si një shtet jo anëtar, nuk është në gjendje të marrë pjesë në institucionet e BE-së mbi mbrojtjen e të dhënave siç është Neni 29 Pala Punuese e Mbrojtjes e të Dhënave. Sidoqoftë, ka institucione të tjera ndërkombëtare siç është Konferenca Ndërkombëtare e Komisionarëve për Mbrojtjen e të Dhënave dhe Privatësisë dhe nëngrupet e saja siç është Grupi i Berlinit (që merret me mbrojtjen e të dhënave në telekomunikacion) ku Kosova do të mund të arrij së paku statusin e vëzhguesit.  
Ne rekomandojmë aplikimin për anëtarësimin në institucionet për mbrojtjen e të dhënave siç është Konferenca Ndërkombëtare e Komisionarëve për Mbrojtjen e të Dhënave dhe Privatësisë. 
Në këtë kuptim çështje e përkthimit të dokumenteve relevante të EU-së mbi mbrojtjen e të dhënave është e rëndësisë së veçantë.  Vetëm Udhëzimi  95/46/EC, Konventa e KE-së 108 dhe Karta Evropiane mbi të Drejtat e Njeriut janë tanimë të përkthyera në gjuhën shqipe. Pjesa tjetër e dokumenteve relevante (shih më lartë) nuk janë në dispozicion në gjuhën shqipe. Kjo është një pengesë e madhe për 90% të kolegëve shqip folës në AShMDhP-në.  
Pasi që shumica e ministrive dhe institucioneve të tjera shtetërore në Kosovë po përdorin burime të jashtme për përthimin e dokumenteve, AShMDhP-ja nuk ka marrëdhënie të tilla kontraktuese me përkthyesit profesional si pasoj e kufizimeve buxhetore. 
k) Marrëdhënia me publikun dhe ngritja e vetëdijes 
Ngritja e vetëdijes mbi mbrojtjen e të dhënave në publikun e përgjithshëm të Kosovës por po ashtu tek kontrolluesit e caktuar është e një rëndësie të skajshme. Individët dhe publiku në shumicë, nuk janë ende të vetëdijshëm mbi fushën dhe ushtrimin e të drejtave të tyre mbi mbrojtjen e të dhënave personale, në veçanti nëse kjo ka të bëj me të dhënat e ndjeshme siç janë shëndetësia, numrat personale identifikuese ose përkatësia etnike. Individët shpesh ofrojnë autoriteteve publike, ofruesve të telekomunikacionit, ose kompanive të sigurimeve numrin e tyre personal identifikues ose origjinën etnike rralle duke kërkuar informata mbi qëllimin e mbledhjes së të dhënave të tilla. Deri më tani pak vëmendje u kushtua mbi informimin e publikut mbi rëndësinë e privatësisë së tyre dhe të drejtën e tyre për mbrojtjen e të dhënave. Shteti ka një obligim pozitiv që sipas rregullit ti informoj individët mbi të drejtat e tyre  dhe mjetet e ushtrimit e të tillave. Kampanja për ngritjen e vetëdijes do të rezultojë jo vetëm në publikun e informuar dhe rritjen e numrit të rasteve ( individuale) lidhur me mbrojtjen e të dhënave personale, por po ashtu do të ndikoj dhe të përmirësoj punën e institucioneve publike siç pritet nga publiku dhe individët. 
Individët në Kosovë janë të ekspozuar në bazë ditore me situatat ku bankat komerciale, Agjencitë turistike, spitalet, oficerët policor, operatoret telekom dhe të internetit, ofruesit e shërbimeve etj. janë në mënyrë të gjerë duke përdorur të dhënat personale të individëve, dhe shumë shpesh abuzojnë me sasinë e të dhënave që ato mbledhin, kështu duke shkelur LMDh të Kosovës.  
Zhvillimi i një strategjie mbi ngritjen e vetëdijes andaj duhet të gëzoj prioritetin primar. 
Kampanjat për ngritjen e vetëdijes dhe marrëdhëniet me publikun nuk janë as dytësore e as nuk janë të lehta për tu menaxhuar. Ato kërkojnë kohë, aftësi dhe përgjegjësi. Ne do të rekomandonim që AShMDhP-ja të përqendroj të gjitha aktivitetet e kampanjës së ngritjes së vetëdijes mbi një Mbikëqyrës Shtetëror përgjegjës dhe një punëtori të përshtatshëm. Ai do të mund të ishte përgjegjës për deklaratat për shtyp, sesione trajnuese dhe ato të trajnimeve të avancuara, për konferencat vjetore për shtyp ose të rastit, dhe të gjitha fletushkat, broshurat dhe deklaratat e shkruara për publikun. Ai ose ajo duhet të ketë aftësi dhe shkathtësi sociale dhe gazetareske. 

Ne rekomandojmë zhvillimin e strategjisë për ngritjen e vetëdijes edhe para se të ndodh një projekt i mundshëm i binjakëzimit. 
Një kornizë e mjeteve për ngritjen e vetëdijes për mbrojtjen e të dhënave duhet të hartohet, të diskutohet dhe të miratohet nga Këshilli dhe pastaj të zbatohet. 
Ne rekomandojmë zhvillimin e një kornize të mjeteve për ngritjen e vetëdijes. 
Takime mirë të përgatitura dhe tryeza të rrumbullakëta me vendimmarrësit në përparësi me ministritë duhet të zbatohen, të diskutohet gjendja e tanishme e mbrojtjes e të dhënave në Kosovë duke u munduar ti bindin ata se praktikat në Kosovë nuk janë ende tërësisht në përputhje me ligjet e BE-së dhe kjo mund të jetë një pengese serioze e qasjes së Kosovës në BE. Një aktivitet tjetër i mundshëm për marrëdhëniet me publikun është edhe dëgjimet publike me mysafir të nivelit të lartë, për shembull mbi rastin vjetor të Ditës Evropiane mbi Mbrojtjen e të Dhënave.

Ne rekomandojmë takime te rregullta me zyrtarët e nivelit të lartë. 
Për të ngritur qëndrueshmërinë një kampanjë për ngritjen e vetëdijes duhet të përfshij elemente të politikave për marrëdhënie me publikun mbi një periudhë të gjatë siç është rrjetëzimi (networking). Si përvojë në Gjermani tregon se kjo është e rëndësisë jetike. Andaj ne do të rekomandonim ndërtimin dhe mirëmbajtjen e rrjetit (tryezave të rrumbullakëta, bisedave sy-në-sy etj.) me multiplikatorët relevant dhe vendimmarrësit që të rritet vetëdija për mbrojtjen e të dhënave mes këtyre grupeve vendimtare të shoqërisë. P.sh.   
· Profesorët e ligjit në departamentin e drejtësisë në Universitetin e Prishtinës, të cilët janë të interesuar në fushën e të drejtave thelbësore kushtetuese, në veçanti në mbrojtjen e të dhënave, 

· Gjyqtarët dhe shoqatat e tyre,

· Anëtarë të Parlamentit, të cilët janë të interesuar në fushën e të drejtave thelbësore kushtetuese, në veçanti në mbrojtjen e të dhënave, dhe  

· Gazetarë të shtypit, TV-së dhe internet medieve, dhe 
· Këshilli për shtyp. 
Një aktivitet tjetër interesant i rrjetëzimit mund të niset me  
· Avokat dhe shoqata të tyre profesionale, dhe 
· Avokat të rinj gjatë arsimimit të tyre.

Ne rekomandojmë përpjekjen për të ndërtuar një rrjet me multiplikatorët si dhe me vendimmarrësit e tanishëm dhe të ardhshëm. 
Një Program i shënuar preciz që përbëhet nga koha, mjetet dhe kohëzgjatja e kampanjave të ardhshme për ngritjen e vetëdijes duhet elaboruar. 
Ne rekomandojmë elaborimin e një programi preciz për trajnime të ngritjes së vetëdijes. 
Ngritja e vetëdijes në publikun e gjerë (p.sh. lidhur me video mbikëqyrje/vëzhgime) 
Institucione të ndryshme mbledhin dhe po ashtu i përpunojnë të dhënat personale të cilat nuk janë të nevojshme për qëllime të mbledhësit e të dhënave. (p.sh. kombësia dhe besimet fetare) dhe mund të keqpërdoren. Për shembull institucione të ndryshme kërkojnë në praktikë dokumente identifikuese nga individët edhe pse kjo nuk është e nevojshme dhe nuk është e thënë nga ndonjë ligj në veçanti. Kjo është shumë e shtrirë dhe del që është një praktikë e ditëpërditshme në Kosovë. Një numër i madh i shkeljeve të dispozitave për mbrojtjen e të dhënave mund të parandalohen me ngritjen e vetëdijes së publikut të gjerë. 
Ne rekomandojmë të jeni shumë të vëmendshëm për grupet e ndryshme përfituese/synuara. Edhe pse mbrojtja e të dhënave ndikon tek të gjithë ( p.sh. video mbikëqyrja ose regjistrimi policor), të fuqishmit si dhe ato të pafuqishmit, të pasurit si dhe të varfër, kriminelet si dhe njerëzit që i binden ligjit, që të gjitha këto grupe të ndryshme kanë nevojë për qasje të ndryshme.  

Ne rekomandojmë ngritje intensive të vetëdijes tek publiku i gjerë. 
Ngritja e vetëdijes tek një grup përfitues i caktuar  

Është e vërtetë që ngritja e vetëdijes mes një grupi të caktuar përfitues të identifikuar  me anë të trajnimeve dhe seminareve të trajnimeve të avancuara etj është e rëndësishme. Por, përvoja jonë Gjermane tregon se përparimi më i madh në rritjen e vetëdijes për mbrojtjen e të dhënave mes grupeve përfituese të caktuara është arritur me zbatimin e inspektimeve të lajmëruara,  të nënshtruar lajmërimit të mjaftueshëm paraprak 
. 

Grupet përfituese/synuese prioritare në Kosovë mund të jenë 
· Oficerët e Policisë,

· Anëtarë të shërbimit të inteligjencës,

· Anëtarë të zyrës së prokurorisë,

· Administrata financiare,

· Mjekët dhe spitalet,

· Punëdhënësit dhe 
· Media,  gjithnjë duke pas në mendje të drejtat e veçanta të medieve.  
Sa për të marrë një shembull të policisë dhe institucioneve të inteligjencës: AShMDhP-ja mund të kontaktoj vetëm institucionet në vijim, të prezantoj vetën dhe të jap këshilla dhe përkrahje në përmirësimin e përpunimit e të dhënave:

· Ministria e Punëve të Brendshme,
· Këshilli i Sigurisë së Kosovës,

· Agjencia e Inteligjencës së Kosovës,

· Ministria e Forcave të Sigurisë së Kosovës,
· Ministria e Ekonomisë dhe Financave ( kompetente për p.sh. Dogana, Qendrën e Inteligjencës Financiare dhe Administratën Tatimore),
· Koordinatori Shtetëror Kundër Terrorizmit,
· Sekretariati i Koordinatorit Shtetëror kundër terrorizmit, dhe 
· Zyrat e Prokurorëve dhe Gjykatat.
Duhet theksuar se me raste mbrojtja e të dhënave mundet të duket shpesh kontradiktore me qëllimet tjera të administratës publike (zakone tradicionale). Ne prandaj rekomandojmë përshkrimin e avantazheve të përpunuesve e të dhënave p.sh në sektorin e policisë,

· Më shumë i besueshëm nga njerëzit = më shumë efikasitet,
· Me shumë të suksesshme para gjykatave,
· Më pak ose fare probleme me AShMDhP-në krejtësisht të pavarur dhe 
· Një hap përpara BE-së. 
Ne rekomandojmë trajnime intensive të fushave të identifikuara prioritare. 
IV. Nevoja për një Projekt Binjakëzimi 
Ne e theksojmë faktin se AShMDhP-ja dhe ngritja e vetëdijes për mbrojtjen e të dhënave në Kosovë janë ende në një fazë të hershme. Lidhur me rrjedhën e punës së tanishme dhe të ardhshme për shembull numri i madh i ligjeve të Kosovës të cilat duhet plotësisht të jenë në përputhje me standardet e KE-së dhe BE-së, AShMDhP-së i duhet përkrahje e mëtutjeshme në shumë fusha. Ne prandaj fuqishëm përkrahim ofrimin e AShMDhP-së së një Projekt binjakëzimi, së paku një projekt të lehtë të binjakëzimit.
V. Përmbledhje 
AShMDhP-ja ende është në fazën e hershme dhe ka nevojë për zhvillim të mëtutjeshëm që të jetë plotësisht operative. Ka filluar aktivitete e veta të inspektimit në gjysmën e dytë të vitit 2011 dhe ka publikuar raportin e parë vjetor në vitin 2012. Pesë Mbikëqyrësit Shtetëror dhe për momentin 11 shërbyes civil dhe punëtor ( plus një vozitës dhe tre në procesin e rekrutimit)  kanë nevojë për përkrahje shtesë. Ka një mungesë të madhe në fonde. Fondi vjetor  (2011: 155,000.00 €) duhet të përputhet me detyrat ligjore. Ka mungesë të dukshme në ekspertë ligjor, dhe në personel më të vjetër, ma me përvojë. Rrjedha e punës së brendshme dhe bashkëpunimi mund të përmirësohet. Aktet nënligjore tanimë ekzistuese (udhëzime etj)  duhet të publikohen. Aktet e tjera nënligjore që rregullojnë p.sh. fshehtësinë mjekësore duhet të zhvillohen. Ueb faqja e AShMDhP-së duhet të zhvillohet dhe të azhurnohet. Vetëdija e përgjithshme dhe vetëdija e grupeve përfituese/synuese të caktuara ( policia, autoritetet e prokurorisë, sektori i shëndetësisë etj) duhet të rritet thellësisht.   Përveç kësaj pengesat për AShMDhP-në janë më shumë të natyrës faktike: një tej ngarkesë e punës, asnjë automjet zyrtar dhe përsëri një nivel i ulët i vetëdijes së mbrojtjes e të dhënave në publik dhe tek palët e interesuara të rëndësishme siç janë administratat publike, spitalet dhe punëdhënësit. LMDh i Kosovës ( Ligji për Mbrojtjen e të Dhënave) duhet të ndryshohet/plotësohet sipas sugjerimeve tona nga TAIEX 48525 të datës  8 Maj 2012 dhe disa sugjerime shtesë për ndryshime/përmirësime të bëra në këtë dokument. 
Në fund të fundit, AShMDhP-ja ka nevojë për një përkrahje të fuqishme të mëtutjeshme – më së miri me Projekte Binjakëzimi  - që të bëhet një autoritet kategorik dhe pro aktiv mbikëqyrës siç kërkohet nga legjislacioni i KE-së dhe BE-së dhe që është e rëndësishme për zhvillime të mëtutjeshme siç është edhe liberalizimi i vizave. 
Prishtinë, 31 Gusht 2012

Bannasch

Shtojcë: Dispozitat mbi autoritetet e pavarur për mbrojtjen e të dhënave në dokumentet e KE-së dhe BE-së 
· Neni 1 i Protokollit shtesë të datës 8 Nëntor 2001
 të Konventës së KE-së për Mbrojtjen e Individëve lidhur me autoritetet mbikëqyrëse dhe lëvizjes ndërkufitare e të dhënave tek Këshilli Evropian, të Konventës  Nr.  108 të datës 28 Janar 1981
:

“Neni 1 – Autoritetet Mbikëqyrëse 
1. Secila palë duhet të siguroj për një ose më shumë autoritete që të jenë përgjegjëse për sigurimin e përputhshmërisë me masat në ligjet vendore duke i dhënë fuqi parimit të theksuar në Kapitullin II dhe III të Konventës dhe këtij Protokolli. 

2. a.  Për këtë qëllim, autoritetet në fjalë duhet të kenë, në veçanti, kompetenca të hetimeve dhe intervenimeve, si dhe kompetenca të angazhohen në procedurat ligjore ose të vënë në dijeni autoriteteve kompetente gjyqësore shkeljet e dispozitave të ligjit vendor duke dhënë fuqi parimeve të theksuara në paragrafin 1 të Nenin 1 të këtij Protokolli. 
b. Secili autoritet mbikëqyrës duhet të dëgjojnë ankesa të parashtruara nga cili do person lidhur me mbrojtjen e të drejtave të tij/asaj dhe lirive thelbësore në lidhje me përpunimin e të dhënave personale brenda kompetencave të veta. 
3. Autoritetet mbikëqyrëse duhet të ushtrojnë funksionet e veta në pavarësi të plotë.
4. Vendimet e autoriteteve mbikëqyrëse, që i japin shkas ankesave, mund të apelohen/kundërshtohen përmes gjykatave. 

5. Në përputhje me dispozitat e Kapitullit IV, dhe pa cenuar Nenin 13 të Konventës, autoritetet mbikëqyrëse duhet të bashkëpunojnë me njëra tjetrën deri në masë të duhur për zbatimin e detyrave të veta, në veçanti duke këmbyer të gjitha informatat e dobishme  .”

· Parimi 1.1 i Rekomandimit të KE-së Nr. R (87) 15 të datës 17 Shtator 1987 TË KOMITETIT TË MINISTRAVE TË SHTETEVE ANËTARE QË RREGULLON PËRDORIMIN E TË DHËNAVE PERSONALE NË SEKTORIN E POLICISË
:

“Parimi 1 – Kontrolli dhe Njoftimi 
1.1. Secili shtet anëtar duhet të ketë një autoritet të pavarur mbikëqyrës jashtë sektorit të policisë i cili duhet të jetë përgjegjës për sigurimin e respektimit të parimeve të përbëra në këtë rekomandim.”
· Neni 28 i Udhëzimit të BE-së 95/46/EC  të Parlamentit dhe Këshillit Evropian të datës 24 Tetor 1995 mbi mbrojtjen e individëve në lidhje me përpunimin e të dhënave personale dhe mbi lëvizjen e lirë e të dhënave të tilla
:
“Neni 28

Autoriteti Mbikëqyrës 
1. Secili shtet anëtar duhet të siguroj që një ose më shumë autoritete publike të jenë përgjegjëse për monitorimin e zbatimit brenda territorit të vet të dispozitave të miratuara nga shtetet anëtare në pajtim me këtë Udhëzim.

Këto autoritete duhet të veprojnë në pavarësi të plotë në ushtrimin e funksioneve që u janë besuar atyre.

2. Secili shtet anëtar duhet të siguroj që autoritetet mbikëqyrëse janë konsultuar kur bëhet hartimi i masave administrative ose rregulloreve në lidhje me mbrojtjen e të drejtave dhe lirive të individëve lidhur me përpunimin e të dhënave personale.  
3. Secili autoritet duhet në veçanti të jetë i pajisur me: 
- kompetenca hetuese, siç janë kompetencat për qasje në të dhëna që krijon lëndën e operacioneve të përpunimit dhe kompetencat për të mbledhur të gjitha informatat e nevojshme për zbatimin e detyrës së vet mbikëqyrëse,

- kompetenca efektive për ndërhyrje, siç është për shembull, ajo e dhënies së opinioneve para operacioneve përpunuese janë të bëra, në përputhje me Nenin 20, dhe sigurimi i publikimit të duhur të opinioneve të tilla, të urdhërimit të bllokimit, fshirjes ose shkatërrimit e të dhënave, të vënies së ndalesës së përkohshme ose definitive të përpunimit, ose paralajmërimin apo qortimin e përpunuesit, ose ajo e referimit të çështjes tek parlamenti shtetëror apo institucioneve tjera politike,

- kompetenca për tu angazhuar në procedurat ligjore, ku dispozitat vendore të miratuara në përputhje me këtë Udhëzim janë shkelur ose për ti vënë në dijeni këto shkelje tek autoritete gjyqësore.

Vendimet nga autoriteti mbikëqyrës që nxisin ankesa mund të apelohen/kundërshtohen me anë të gjykatave. 

4. Secili autoritet mbikëqyrës duhet të dëgjojnë ankesa të parashtruara nga secili person, ose nga një shoqatë që e përfaqëson at person, lidhur me mbrojtjen e së drejtave e lirive të atij/asaj në lidhje me përpunimin e të dhënave personale. Personi në fjalë duhet të informohet mbi rezultatin e asaj ankese.
Secili autoritet mbikëqyrës duhet, në veçanti, të dëgjoj ankesa për kontrollimin e ligjshmërisë së përpunimit e të dhënave të parashtruara nga cili do person kur dispozitat vendore të miratuara në përputhje me Nenin 13 të këtij Udhëzimi janë të aplikueshme. Personi duhet në çdo rast të informohet nëse ky kontrollim ka ndodhur.
5. Secili autoritet mbikëqyrës duhet të hartoj një raport mbi aktivitetet e veta në intervale të rregullta. Ky raport duhet bërë publik. 
6. Secili autoritet mbikëqyrës është kompetent, qoftë ligji vendor të jetë i aplikueshëm me procedurën në pyetje, për të zbatuar, në territorin e shtetit të vet anëtar, kompetencat të dhëna që ka në përputhje me paragrafin 3. Secili autoritet mund të kërkohet të ushtroj kompetencat e veta nga një autoritet të një shteti tjetër anëtar.
Autoritetet mbikëqyrëse duhet të bashkëpunojnë me njëra tjetrën deri në masë të duhur sa për të zbatuar detyrat e veta, në veçanti duke këmbyer të gjitha të dhënat e dobishme.
7. Shtetet anëtare duhet të sigurojnë se anëtarët dhe personeli i autoritetit mbikëqyrës, edhe pasi të përfundoj marrëdhënia e tyre punuese, janë të nënshtruar detyrës së fshehtësisë profesionale në lidhje me informatat kofidenciale ku ato kanë qasje
· Neni 25  i Kornizës punues të Vendimit të Këshillit të BE-së 2008/977/JHA të datës  27 Nëntor 2008 mbi mbrojtjen e përpunimit e të dhënave personale  në kornizën punuese të policisë dhe bashkëpunimit gjyqësorë në çështjet penale të 
:

“Neni 25

Autoritetet Mbikëqyrëse Shtetërore 
1. Secili shtet anëtar duhet të siguroj që një ose më shumë autoritetet publike të jenë përgjegjëse për këshillimin dhe monitorimin e zbatimit brenda territorit të vet të dispozitave të miratuara nga shtetet anëtare në përputhje me Kornizën punuese të këtij vendimi.  Këto autoritetet duhet të veprojnë me pavarësi të plotë në ushtrimin e funksioneve që u janë besuar tyre. 
2. Secili autoritet duhet në veçanti të jetë i pajisur me: 

(a) kompetenca hetuese, siç janë kompetencat për qasje në të dhëna që krijon lëndën e operacioneve të përpunimit dhe kompetencat për të mbledhur të gjitha informatat e nevojshme për zbatimin e detyrës së vet mbikëqyrëse;

(b) kompetenca efektive për ndërhyrje, siç është për shembull, ajo e dhënies së opinioneve para operacioneve përpunuese janë të bëra, në përputhje me Nenin 20, dhe sigurimi i publikimit të duhur të opinioneve të tilla, të urdhërimit të bllokimit, fshirjes ose shkatërrimit e të dhënave, të vënies së ndalesës së përkohshme ose definitive të përpunimit, ose paralajmërimin apo qortimin e përpunuesit, ose ajo e referimit të çështjes tek parlamenti shtetëror apo institucioneve tjera politik;

(c) kompetenca për tu angazhuar në procedurat ligjore, ku dispozitat vendore të miratuara në përputhje me këtë Kornizë punuese të Vendimit janë shkelur ose për ti vënë në dijeni këto shkelje tek autoritete gjyqësore.

Vendimet nga autoriteti mbikëqyrës që nxisin ankesa mund të apelohen/kundërshtohen me anë të gjykatave.

3. Secili autoritet mbikëqyrës duhet të dëgjojnë ankesa të parashtruara nga secili person, lidhur me mbrojtjen e së drejtave e lirive të atij/asaj në lidhje me përpunimin e të dhënave personale. Personi në fjalë duhet të informohet mbi rezultatin e asaj ankese.

4. Shtetet anëtare duhet të sigurojnë se anëtarët dhe personeli i autoritetit mbikëqyrës, edhe pasi të përfundoj marrëdhënia e tyre punuese, janë të nënshtruar detyrës së fshehtësisë profesionale në lidhje me informatat kofidenciale ku ato kanë qasje.”

· Neni 30 paragrafi 5 resp. Neni 31 paragrafi 1 fjalia 3 e VENDIMIT TË KËSHILLIT TË BE-SË 2008/615/JHA të datës 23 Qershor 2008  mbi përforcimin e bashkëpunimit ndërkufitar, në veçanti në luftën kundër terrorizmit dhe krimit ndërkufitar
:
“5. Përgjegjësia për kontrollime ligjore mbi furnizimin ose marrjen e të dhënave personale qëndron tek autoritetet e pavarur të mbrojtjes e të dhënave, ose, siç duhet, autoriteteve gjyqësore të shtetit anëtar përkatës. Kush do mund të kërkoj nga këto autoritete të bëj kontrollimin e ligjshmërisë së përpunimit të këtyre të dhënave në lidhje me personin e tyre në përputhje me ligjin vendor. Pavarësisht kësaj kërkese, këto autoritete dhe organet përgjegjëse për regjistrim duhet të zbatojnë kontrollime të rëndomta të ligjshmërisë së furnizimit, bazuar në fushat që janë të përfshira.”

“1. (…) Shtetet anëtare duhet të sigurojnë që, në rast të shkeljes së të drejtës së tij në lidhje me mbrojtjen e të dhënave, lënda duhet të jetë në gjendje të parashtrohet si një ankesë efektive tek një gjykatë të pavarur ose një tribunal brenda kuptimin të Nenin 6(1) të Konventës Evropiane për të Drejtat e Njeriut ose tek një autoritet të pavarur mbikëqyrës brenda kuptimin të Nenin 28 të Udhëzimit 95/46/EC të Parlamentit dhe Këshillit Evropian të datës 24 Tetor 1995 mbi mbrojtjen e individëve në lidhje me përpunimin e të dhënave personale dhe mbi lëvizjen e lirë e të dhënave të tilla dhe se i jepet mundësia të bëj kërkesë për kompensim të dëmit ose të kërkoj një formë tjetër të kompensimit ligjor. (…)”

· Neni 19 i VENDIMIT TË KËSHILLIT TË BE-SË 2008/616/JHA të datës 23 Qershor 2008 mbi zbatimin e vendimit  2008/615/JHA mbi përforcimin e bashkëpunimit ndërkufitar, në veçanti në luftën kundër terrorizmit dhe krimit
:
“Neni 19

Autoritetet e pavarura të mbrojtjes së të dhënave 
Shtetet anëtare duhet, në përputhke me Nenin 18(2) të këtij Vendimi, të informojnë Sekretariatin e Përgjithshëm të Këshillit mbi autoritetet e pavarur të mbrojtjes e të dhënave ose autoriteteve gjyqësore siç iu referohet në Nenin 30(5) të Vendimit 2008/615/JHA.”

· Neni 39 deri më 43 të Propozimit të Komisionit të BE-së për UDHËZIMIN E PARLAMENTIT DHE KËSHILLIT EVROPIAN  mbi mbrojtjen e individëve lidhur me përpunimin e të dhënave personale nga autoritetet kompetente për qëllime të parandalimit, hetimit, zbulimit ose ndjekjes penale të shkeljeve apo edhe të ekzekutimit të gjobave/ndëshkimeve penale, dhe lëvizjes së lirë e të dhënave të tilla  ” të datës  25 Janar 2012
: 
“Neni 39

Autoriteti Mbikëqyrës 
1. Secili shtet anëtar duhet të siguroj që një ose më shumë autoritete publike të jenë përgjegjëse për monitorimin e zbatimit të dispozitave të miratuara në përputhke me këtë Udhëzim dhe për kontributin e vet në zbatimin e qëndrueshëm në gjithë Bashkimin, që të mund të mbroj të drejtat dhe liritë thelbësore të personave natyror në lidhje me përpunimin e të dhënave të tyre personale dhe të lehtësoj lëvizjen e lirë e të dhënave brenda Bashkimit. Për këtë qëllim, autoritetet mbikëqyrëse duhet të bashkëpunojnë me njëra tjetrën dhe me Komisionin. 
2. Shtetet anëtare duhet të sigurojnë që autoritetet mbikëqyrëse të themeluara në shtetet anëtare në përputhje me (EU)…./2012 të marr përgjegjësi që detyrat e autoritetit mbikëqyrës të jenë të krijuara në përputhje me paragrafin 1 të këtij Neni.  

3. Kur më shumë se një autoritet mbikëqyrës është i themeluar në shtetin anëtar, ai shtet anëtar duhet të caktoj at autoritet mbikëqyrës e cila funksionon si një pikë e vetme kontakti për një pjesëmarrje efektive të atyre autoriteteve në Bordin Evropian për Mbrojtjen e të Dhënave.  
Neni 40

Pavarësia
(…)

Neni 41

Kushtet e përgjithshme për anëtarët e autoritet mbikëqyrës 
(...)

Neni 42

Rregullat mbi themelimin e Autoritetit Mbikëqyrës 
(...)

Neni 43

Fshehtësia Profesionale 
(...)”

· Neni 39 deri më 43 të Komisionit të BE-së  “ Propozimit për UDHËZIM TË PARLAMENTIT DHE KOMISIONIT EVROPIAN mbi mbrojtjen e individëve në lidhje me mbrojtjen e përpunimit e të dhënave personale nga autoritete kompetente për qellim të parandalimit, hetimit, zbulimit ose ndjekjes penale të shkeljeve ose ekzekutimit të gjobave/dënimeve penale, dhe lëvizja e lirë e të dhënave të tilla” të 25 Janarit 2012
:

“Neni 39

Autoriteti Mbikëqyrës
1. Secili shtet anëtar duhet të siguroj që një ose më shumë autoritete publike të jenë përgjegjëse për monitorimin e zbatimit të dispozitave të miratuara në përputhke me këtë Udhëzim dhe për kontributin e vet në zbatimin e qëndrueshëm në gjithë Bashkimin, që të mund të mbroj të drejtat dhe liritë thelbësore të personave natyror në lidhje me përpunimin e të dhënave të tyre personale dhe të lehtësoj lëvizjen e lirë e të dhënave brenda Bashkimit. Për këtë qëllim, autoritetet mbikëqyrëse duhet të bashkëpunojnë me njëra tjetrën dhe me Komisionin 
2. Shtetet anëtare duhet të sigurojnë që autoritetet mbikëqyrëse të themeluara në shtetet anëtare në përputhje me (EU)…./2012 të marr përgjegjësi që detyrat e autoritetit mbikëqyrës të jenë të krijuara në përputhje me paragrafin 1 të këtij Neni.  

3. Kur më shumë se një autoritet mbikëqyrës është i themeluar në shtetin anëtar, ai shtet anëtar duhet të caktoj at autoritet mbikëqyrës e cila funksionon si një pikë e vetme kontakti për një pjesëmarrje efektive të atyre autoriteteve në Bordin Evropian për Mbrojtjen e të Dhënave.  

Neni 40

Pavarësia

(…)

Neni 41

Kushtet e përgjithshme për anëtarët e autoritet mbikëqyrës 
(...)

Neni 42

Rregullat mbi themelimin e Autoritetit Mbikëqyrës 
(...)

Neni 43

Fshehtësia Profesionale 
 (...)”

� http://ec.europa.eu/home-affairs/doc_centre/police/docs/com_2012_10_en.pdf


� http://ec.europa.eu/justice/data-protection/document/review2012/com_2012_11_en.pdf





1 
Ky përcaktim është pa paragjykim për statusin, dhe është në përputhje me rezolutën 1244 dhe opinionin e GJND-së mbi deklarimin e pavarësisë së Kosovës. 

